
Ro-radh bhon Mhinistear

Tha com-pairteachadh eadar-naiseanta ro-chudromach dhan roinn chultarail agus
chruthachail againn. Bidh com-pairteachadh agus co-obrachadh thar chriochan a’
cruthachadh chothroman ura do phroifeiseantaich cruthachail, a’ déanamh cinnteach
gum bi an roinn chultarach is chruthachail nas beothaile agus nas eadar-mheasgte,
agus bidh e a’ cuideachadh gus luchd-amais is margaidhean ura a ruighinn. Bidh e
cuideachd gar ceangal ri comhraidhean cruinneil mu chuid de na phriomh dhubhlain
nar linn.

Tha cultar agus cruthachalachd domhainn agus beartach na h-Alba air an
aithneachadh air feadh an t-saoghail. Tha clit eadar-naiseanta aig obair
sgriobhadairean leithid Raibeart Burns, saoghal a’ chiuil againn, agus ar féisean, le
an spiorad eadar-naiseanta fhosgailte. Chaidh ar cruthachalachd aithneachadh le
UNESCO anns na ceithir Cathair-bhailtean Cruthachail againn. Chithear an
arainneachd eachdraidheil air leth againn tro na sia Laraichean Dualchas na Cruinne
againn. Tha na tha cultar na h-Alba a’ cur ri cultar na cruinne a’ cur na roinn
cultaraich is cruthachail againn ann an suidheachadh laidir gus an conaltradh eadar-
naiseanta a neartachadh.

Is e seo a’ chiad turas a tha Riaghaltas na h-Alba air ro-innleachd fharsaing
fhoillseachadh, le focas air a bhith a’ leasachadh agus a’ neartachadh conaltradh
cultarach eadar-naiseanta. Tha i @’ cur air adhart leirsinn gus lathaireachd eadar-
naiseanta na roinne a neartachadh agus tha i a’ beachdachadh air a’ phairt a
dh’fhaodadh a bhith aig Riaghaltas na h-Alba agus ar com-pairtichean ann an sin.

Tha e nas cudromaiche na bha e a-riamh gum bi sinn gniomhach. Tha mar a dh’thag
Breatainn an AE agus deireadh saorsa gluasaid air comas na roinne a bhith ag obair
thar chriochan a lagachadh. Chaidh seo a dhéanamh nas bu mhiosa le buaidhean
COVID-19 agus leis na cuideaman air cosgaisean aig an am seo. Le bhith a’ toirt taic
dhan roinn gus conaltradh eadar-naiseanta ath-bheothachadh is urrainn seo a bhith
na phriomh phairt de bhith a’ stivireadh a h-ath-shlanachadh.

Cuidichidh na gniomhan a tha air am mineachadh an seo sinn cuideachd gus a dhol
an sas ann an deasbadan eadar-naiseanta nas fharsainge agus pairt gniomhach a
bhith againn ann a bhith a’ cur aghaidh air dubhlain chruinneil. Is urrainn cultar
cuideachadh gus seallaidhean agus beachdan ura a chur mu choinneamh nan
ceistean as motha a tha romhainn mar chomann-soisealta: mar eisimpleir, aite ar
duthcha ann an impireachd agus trailleachd: agus a bhith a’ cur aghaidh air
atharrachadh na gnath-shide. Cuidichidh an obair a tha air a mineachadh an seo
sinn gus aghaidh a chur air na cuisean ro-chudromach sin.

Libhrigidh sinn amasan na ro-innleachd seo le bhith ag obair gu dluth leis an roinn, a’
tarraing air an edlas aice agus a’ tuigsinn a feumalachdan. Ni sinn cinnteach
cuideachd gu bheil com-pairteachadh eadar-naiseanta fosgailte do na h-uimhir de
bhuidhnean agus luchd-cleachdaidh ’s a ghabhas, gus an urrainn do bharrachd
dhaoine na deagh bhuaidhean a cho-roinn.

Le bhith a’ dol @’ conaltradh agus a’ co-obrachadh thar chriochan cruthaichidh sinn
roinn chultarach is chruthachail a tha beothail, ur-ghnathach agus laidir. Bidh

leasachadh cheanglaichean cultarach eadar-naiseanta na bhuannachd do ar
coimhearsnachdan, agus cuidichidh e sinn gus saoghal nas cothromaiche a thogail.
Tha an ro-innleachd seo a’ mineachadh ar léirsinn airson seo. Tha mi a’ deanamh
fiughair ri comhradh farsaing mu na cothroman a thig an luib seo.

Aonghas Robasdan BPA
Runaire a’ Chaibineit airson a’ Bhun-reachd, Cuisean an Taobh a-muigh agus Cultar



Ro-radh

Tha an roinn chultarail agus chruthachail, buidhnean agus luchd-cleachdaidh fa leth
eadar-naiseanta nan nadar. Tha iomlaid, co-obrachadh agus conaltradh aig cridhe
obrachadh, fas agus ur-ghnathachadh na roinne. Bidh freagairtean cruthachail a
thaobh beachdan, dearbh-aithne agus dubhlain shoisealta a’ tarraing air edlasan
uile-choitcheann — chan eil iad cuingealaichte ri criochan naiseanta. Tha conaltradh
le cultaran, beachdan agus doighean-obrach eile bunaiteach dhan roinn, ga
cuideachadh gus leantainn air adhart a bhith a’ leasachadh gach cuid na
cleachdaidhean agus na modalan gniomhachais aice.

Is urrainn gniomhachd eadar-naiseanta cuideachd a bhith na tobar teachd-a-steach
cudromach, a’ cumail taic ri slainte ionmhais agus seasmhachd na roinne. Thai a’
leigeil le buidhnean an cuid obrach a thoirt gu luchd-amais nas fharsainge agus
margaidhean ura a ruigsinn, a’ meudachadh na farsaingeachd de shruthan teachd a-
steach as an urrainn dhaibh tarraing. Do chuid, is e an teachd a-steach a bharrachd
a thig bho ghniomhachd eadar-naiseanta a tha a’ fagail gun déan iad airgead gu leor
gus am bi e comasach dhaibh a bhith ag obair san roinn. Tha seo gu sonraichte
cudromach san arainneachd laithreach leis gu bheil grunn dhubhlain mhora air
buaidh a thoirt air an roinn gu h-ionmhasail agus a tha aig an aon am a’ lughdachadh
nan doighean gus teachd a-steach a dhéanamh, a’ gabhail a-steach gniomhachd
eadar-naiseanta.

Tha mar a bhios cleachdaichean agus buidhnean cruthachail bho air feadh an t-
saoghail @’ toirt an cuid obrach a dh’Alba a’ beartachadh ar saoghal cultarail an seo
le bhith a’ toirt chultaran agus beachdan ura dhuinn. Tha storasan cultarail na h-Alba
a tha ainmeil air feadh an t-saoghail, leithid ar feisean, ar dualchas, agus ar n-
arainneachd eachdraidheil a’ toirt an t-saoghail gu Alba agus a’ toirt seachad
chothroman gus cleachdaichean Albannach agus an cuid obrach a thaisbeanadh do
an co-leithid, luchd-amais agus luchd-gniomhachais eadar-naiseanta.

Tha an Ro-innleachd Cultar Eadar-naiseanta seo a’ mineachadh na roinn cultaraich
agus cruthachail mar na daoine no na buidhnean sin a tha a’ faighinn teachd a-
steach bho obair co-cheangailte ri cultar, gniomhan cruthachail, dualchas no na h-
ealainean. Tha e a’ coimhead air an lorg-coise eadar-naiseanta laidir aig roinn
chultarach is chruthachail na h-Alba agus air an luach a th’ aig obair eadar-naiseanta
dhan roinn, agus an uair sin a’ mineachadh mar as urrainn do Riaghaltas na h-Alba
agus an roinn phoblaich san fharsaingeachd taic a chumail ri leasachadh. Ged a tha
taic air a bhith ann airson taobhan de ghniomhachd mar seo, is e seo a’ chiad turas
a tha Riaghaltas na h-Alba air focas ro-innleachdail a chur air gniomhachd
chultarach eadar-naiseanta. Tha an ro-innleachd a’ toirt sealladh air an roinn gu léir
agus tha i a’ mineachadh feallsanachd poileasaidh airson taic a thoirt do dh’ard-
amasan eadar-naiseanta na roinne. Aig a’ cheann thall, tha e ag amas air deanamh
cinnteach gu bheil conaltradh eadar-naiseanta a’ cur nas urrainn dha ri leasachadh
fad-uine na roinne a thaobh cultar agus eaconamaidh.

Neartan na h-Alba

Tha ceangal eadar-naiseanta aig roinn chultarail is chruthachail na h-Alba agus tha
cliu aice airson a cruthachalachd agus a sar-mhathais ach tha i cuideachd aithnichte

airson a doighean-obrach agus a modailean gniomhachais. Tha aithisg da-phairt a
chaidh a bharantachadh le Alba Chruthachail agus Comhairle Bhreatainn Alba ann
an 2022, To See Ourselves and As Others See Us, a’ toirt seachad sealladh
farsaing air storasan cultarail na h-Alba, na cothroman agus na dubhlain dhan roinn
mar a chithear bhon t-sealladh aice fhein e, cho math ri sealladh cruinneil air a
feartan agus neartan sonraichte. Tha an obair seo a’ sealltainn nach e direach na
gniomhan, cuirmean, féisean, bun-structair, agus cleachdaichean ann an Alba a tha
anns na storasan seo, ach cuideachd na doighean-obrach agus na modalan
gniomhachais a tha a’ fagail gu bheil Alba sonraichte Tha cliu aig an roinn airson
doighean-obrach sonraichte a tha a’ fagail gu bheil buidhnean gu sonraichte
dednach a bhith ag obair le an co-leithid Albannach. Thathar ag aithneachadh gu
bheil cliu airson firinneaseachd, doigh-obrach dheamocratach on bhonn suas nan
neartan sonraichte a chumas taic ri daimhean eadar-naiseanta a tha buannachdail
do gach partaidh.

Tha iomadachd cultarach is cananach na h-Alba cudromach a thaobh mar a thathar
a’ faicinn Alba gu h-eadar-naiseanta ? agus tha seo air a chleachdadh gu mor ann an
obair margaidheachd co-obrachail aig Com-pairteachas Brannd Alba. Tha e a’ cur ris
an fhaireachdainn gu bheil firinneaseachd ann an obair roinn chultarail is
chruthachail na h-Alba le a spionnadh agus doigh-obrach chothromach agus bhon
bhonn gu h-ard. Tha Gaidhlig agus Scots agus cultar na Gaidhlig is na Scots aig
cridhe seo mar phairt de eolas beatha dhaoine. Bidh iad cuideachd a’ toirt taic do
cheanglaichean le coimhearsnachdan diaspora ann an duthchannan eile, cho math
ri duthchannan Ceilteach eile, agus a’ toirt seachad chothroman airson conaltradh
eadar-naiseanta a-muigh agus a-staigh.

Tha 3 clill eadar-naiseanta airson sar-mhathas cultarach aig na coig Companaidhean
Cleasachd Naiseanta Albannach. Bidh iad a’ faighinn taic bho Riaghaltas na h-Alba
airson a bhith a’ dol air chuairt gu h-eadar-naiseanta, a’ taisbeanadh cultar na h-Alba
air ard-urlar cruinneil.

Tha ar taighean-tasgaidh agus gailearaidhean, a’ gabhail a-steach ar
Cruinneachaidhean Naiseanta* , ceangailte gu cruinneil agus tha aite cudromach
aca ann a bhith gar cuideachadh gus aite na h-Alba san t-saoghal a thuigsinn. Tha
priomh rol aig cruinneachaidhean Albannach ann a bhith a’ déiligeadh ri ana-
ceartasan eachdraidheil agus a’ sealltainn mar a ghabhas ceumannan a ghabhail
gus na buaidhean leantainneach aca a chur ceart.

Bidh féisean measgaichte na h-Alba a’ tachairt fad na bliadhna air feadh na duthcha
agus tha iad nam priomh storasan cultarach. Tha cliu eadar-naiseanta aig Dun
Eideann airson program bliadhnail nam Féisean a bhios am baile a’ cumail fad na
bliadhna. Bidh na feéisean sin uile a’ cuideachadh gus talantan cruthachail agus ur-
ghnathachadh na h-Alba a thaisbeanadh, a’ toirt an t-saoghail gu Alba agus a’ cur ri
ar saoghal cultar dachaigheil. Bidh féisean a’ ceangal roinn chruthachail na h-Alba ri

1 British Council (2022) Arts and Cultural Assets Research Report

2 ibid

3Téatar Naiseanta na h-Alba , Orcastra Naiseanta Rioghail na h-Alba , Ballet na h-Alba , Orcastra
Seomar na h-Alba agus Opara na h-Alba .

4 Leabharlann Naiseanta na h-Alba; Taighean-tasgaidh Naiseanta na h-Alba; Gailearaidhean
Naiseanta na h-Alba; Claran Naiseanta na h-Alba.

co-leithid eadar-naiseanta agus riochdairean a dh’fhaodadh obrachadh leinn, as
urrainn cothroman fhosgladh cuideachd gus cursaichean-obrach eadar-naiseanta a
thogail.

Tha an arainneachd eachdraidheil na larach den am a dh’fhalbh sa chruth-tire
againn. Bidh e a’ cuideachadh le bhith a’ cruthachadh caractar sonraichte ar duthcha
agus a bailtean, cathair-bhailtean, bailtean-beaga agus sgirean duthchail. Tha e gar
ceangal ris na daoine a bha a’ fuireach an seo romhainn, agus ag innse dhuinn mu
na beachdan, mun dearbh-aithne agus mu na miannan aca. Tha arainneachd
eachdraidheil na h-Alba ainmeil air feadh an t-saoghail, a’ taladh luchd-turais bho air
feadh an t-saoghail. Chruthaich e £4.4 billean do dh’eaconamaidh na h-Alba ann an
2019 agus thug e taic do 68,000 obair co-ionann ri lan-uine gu sonraichte ann an
roinnean dualchais, turasachd agus togail. Bha an aireamh de luchd-turais a thadhail
air cinn-uidhe dualchais nas airde na 18 millean ann an 2019, leis an darna leth de
luchd-tadhail eadar-naiseanta ag aithris gur e dualchas am priomh adhbhar aca
airson tadhal air Alba.

Tha roinn sgrin na h-Alba air fas gu mor anns na beagan bliadhnachan mu
dheireadh, air a stitireadh le oidhirpean ar buidheann sgrin shonraichte, Sgrin Alba,
a dh’thoillsich an ro-innleachd aca fhein sa Mhart 2024. Bidh gniomhachas an sgrin
a’ togail nam milleanan de notaichean do dh’eaconamaidh na h-Alba, a’ cruthachadh
nam miltean de dh’obraichean agus a’ toirt taic do dhreuchdan air feadh na roinne
agus nan gniomhachasan taice. B’ e an lan luach a bharrachd aige ann an 2021
£627.1 millean agus thug e taic do 10,940 obair co-ionann ri lan-tine.> Cumaidh
Sgrin Alba air a’ cumail taic ri fas is leasachadh na roinne, an da chuid a thaobh a
bhith a’ taladh tasgadh a-staigh bho riochdachaidhean eadar-naiseanta agus tro
bhith a’ cuideachadh nan riochdachaidhean Albannach gus ard-urlar cruinneil
fhaighinn. Meudaichidh seo na buaidhean cultarail is eaconamach agus bheir e air
adhart buannachdan nas fharsainge leithid turasachd sgrin.® Tha VisitScotland air a
bhith ag obair fad grunn bhliadhnaichean gus gniomhachd turasachd sgrin a
leasachadh agus ag obair gu dluth le com-pairtichean agus buidhnean
gniomhachais gus iomairtean margaidheachd co-cheangailte ri sgrin a libhrigeadh.

Dubhlain

Anns na beagan bhliadhnachan mu dheireadh tha grunn dubhlain a tha air éirigh aig
an aon am air droch bhuaidh a thoirt air, agus air lughdachadh a thoirt air, comas
bhuidhnean cultarach a bhith a’ com-pairteachadh gu h-eadar-naiseanta. Tha seo air
buaidh a thoirt an da chuid air a’ chomas aca ceanglaichean cultarail ura a
dhéanamh agus gus teachd a-steach a dhéanamh. Thug galar leir-sgaoilte COVID-
19 barrachd buaidh air an roinn seo na thug e air a mhor-chuid de roinnean eile, a’
lughdachadh gniomhachd aig an taigh agus thall thairis.” Tha eirigh ann an
cosgaisean bith-beo air cosgaisean a bharrachd a chur ris a8’ mhor-chuid de dh’obair
aig am nuair a tha taic bhon roinn phoblaich air a bhith fo chuideam. A dh’aindeoin
nan dubhlan sin, tha fios againn gu bheil an roinn gu mor airson ddighean-obrach
nas cothromaiche a chur an sas, run a tha aig Riaghaltas na h-Alba cuideachadh.

5 Saffery Champness (as leth Sgrin Alba) The Economic Value of the Screen Sector in Scotland in
2021

6 ibid.

"Alba Chruthachail (2021) COVID-19 Scottish Creative Sectors Survey

https://www.creativescotland.com/resources-publications/research/archive/2021/covid-19-scottish-creative-sectors-survey

Faodaidh cosgaisean a bharrachd a bhith ann mar thoradh air prionnsapalan obair
chothromach, a’ gabhail a-steach a bhith a’ paigheadh cleachdaichean gu
cothromach airson na h-obrach a ni iad, faodaidh sin cosgais a bharrachd a thoirt a-
steach do ghniomhachasan cruthachail, ach san fhad-uine cumaidh seo taic ri
seasmhachd na roinne tro bhith a’ deanamh cinnteach gu bheil obair san roinn
seasmhach.

Tha na cuisean sin air cur ris na dubhlain fhad-uine a dh’adhbhraich Brexit® . Tha an
AE air aon de na margaidhean as-mhalairt eadar-naiseanta as cudromaiche san
roinn chultarail is chruthachail® agus tha Brexit air cnapan-starra a thogail a thaobh
ruigsinneachd. Tha riaghailtean bhiosa is cusbainn air cosgaisean a bharrachd
adhbharachadh agus air cur ris an uallach rianachd airson a bhith a’ toirt obair dhan
AE. Tha e cuideachd air a dhéanamh nas duilghe dhan roinn cothrom fhaighinn air
sgilean speisealach sonraichte. Chan fhaigh buidhnean Albannach cothrom air
programan an AE leithid Eorpa Chruthachail no Erasmus+ tuilleadh. Tha focas laidir
aig Eorpa Chruthachail, priomh phrogram an AE a tha a’ toirt taic dhan roinn
chultarail is chruthachail, air co-obrachadh cultarach eadar-naiseanta agus tha call a
spionnadh leasachaidh air droch bhuaidh a thoirt.’

Feumaidh an roinn cuideachd atharrachadh gus taic a thoirt do ghniomhachd comhla
an aghaidh atharrachadh na gnath-thide. Tha targaid aig Alba cothromachadh
carbon a bhith aice a thaobh ghasaichean taigh-glainne ro 2045. Tha easbhaidh
shoilleir an seo leis gu bheil siubhal eadar-naiseanta, an da chuid bho agus gu Alba,
do-sheachanta ma tha sinn airson ceanglaichean cultarail brioghmhor a chumail
suas agus failte a chur air proifeiseantaich chruthachail a tha a’ tighinn a dh’obair ann
an Alba. Ged a tha moran de bhuidhnean cultarach air cur ris @’ chomas aca a bhith
a’ taisbeanadh an cuid obrach gu didseatach agus air an luchd-eisteachd aca a
leudachadh, gu ire mar thoradh air na dh’fthiosraich iad tron ghalar léir-sgaoilte, chan
e fuasgladh a tha seo airson moran gniomhachd, gu sonraichte airson
cleasachd/cedl bed no airson conaltradh pearsanta, a tha cho cudromach.

‘Re a’ ghalair léir-sgaoilte, mheudaich moran bhuidhnean Gaidhlig an
lathaireachd air-loidhne gu mor, a’ gabhail a-steach cuirmean is co-
labhairtean. Thug seo barrachd ruigsinneachd do mhoran dhaoine — gu
sonraichte luchd-amais eadar-naiseanta.” Freagairt co-chomhairle air an Ro-
innleachd Cultair Eadar-naiseanta (Bord na Gaidhlig).

Feumaidh sinn doighean a lorg gus cothromachadh fhaighinn eadar buaidh
arainneachdail agus an luach a gheibhear bho chonaltradh eadar-naiseanta, agus
sinn a’ toirt taic do dh’eadar-ghluasad na roinne san fhad-uine gu cothromachadh-
carboin.

8 UK in a Changing Europe (2021) Brexit: Impacts on the arts and culture
9 Arts Council England (2016) The arts and culture sector and exit from the European Union

Leirsinn agus builean

Is e ar leéirsinn a gum bi roinn cultair is cruthachail na h-Alba ceangailte gu
cruinneil ris na doighean agus na cothroman gus na h-ard-amasan agus an
comas eadar-naiseanta aice a choileanadh, agus gun cuir i ri leas cultarail,
soisealta, eaconamach agus arainneachdail na h-Alba tron obair eadar-
naiseanta aice.

Mar bhunait dhan leirsinn agus do na h-amasan ro-innleachdail againn, bidh sinn ag
obair a dh’ionnsaigh nam builean a leanas:

e Roinn cultair agus cruthachail ur-ghnathach, nas seasmhaiche agus nas
treasa gu h-eaconamach.

e Roinn cultair agus cruthachail eadar-naiseanta ceangailte agus eadar-
mheasgte a tha a’ cur ri leas dhaoine agus choimhearsnachdan.

¢ Cliu eadar-naiseanta nas motha airson cultar agus cruthachalachd, a’ gabhail
a-steach freagairt na h-Alba do dhubhlain cruinneil.

Tha an doigh-obrach againn ag amas air déanamh cinnteach gu bheil conaltradh
eadar-naiseanta na phriomh eileamaid de dh’ath-shlanachadh roinneil bho na
dubhlain bho chionn ghoirid agus a’ cumail taic ri leasachadh is ath-leumachd san
fhad-uine. Tha e ag amas gu daingeann air leasachadh roinneil agus air cho
cudromach ’s a tha conaltradh eadar-naiseanta do na doighean sa bheil an roinn ag
obair, an da chuid a thaobh leas gniomhachais agus ann an conaltradh cultarach
agus iomlaid bheachdan a tha bunaiteach ann an ur-ghnathachadh cultarach.

Is e doigh-obrach a tha seo a chaidh fhiosrachadh le conaltradh nach beag le luchd-
uidh, a’ gabhail a-steach tro chomhraidhean buird-cruinn, a thug cumadh air
prionnsapalan trath na doigh-obrach, agus suirbhidh co-chomhairleachaidh a
fhreagair faisg air 80 buidheann agus daoine fa leth ann an grunn diofar
shuidheachaidhean.®

Mu dheireadh, thathar an duil gun gabh an ro-innleachd seo a sgéileadh suas. Bidh
am buileachadh air a stiuireadh leis a’ mhaoineachadh a bheir Riaghaltas na h-Alba
do roinn a’ chultair tro phroiseasan a’ bhuidseit aca. Seasaidh prionnsabalan na
doigh-obrach seo ge b’ e dé a thachras a thaobh atharrachadh bun-reachdail san am
ri teachd, ach tha e soilleir gum fosgladh na cumhachdan aig Alba neo-eisimeileach
slighean ura gus taic a thoirt do ghniomhachd chultarach eadar-naiseanta. Bhiodh
sin @’ gabhail a-steach na lathaireachd eadar-naiseanta foirmeil a bhiodh againn
agus ballrachd san AE agus institiudan eadar-naiseanta eile leithid UNESCO.
Chaidh seo a mhineachadh gu mionaideach ann an A’ togail Alba Ur: Cultar ann an
Alba Neo-eisimeileach, a chaidh fhoillseachadh sa Ghearran 2024.

'°Riaghaltas na h-Alba (2023) Ro-innleachd Cultar Eadar-naiseanta: Anailis air a° Cho-chombhairle

Sgrudadh cuise — an doigh-obrach aig duthaich eile: Québec

B’ i Québec a’ chiad duthaich ann an Ameireaga a Tuath a stéidhich Ministrealachd
Cultair sonraichte ann an 1961, a’ daingneachadh cho cudromach ’s a tha cultar do
Québec agus a dearbh-aithne. Tha na h-eadar-theachdan a chaidh a dheanamh thar
nan deicheadan air roinn chultarach agus chruthachail a tha tionnsgalach agus
soirbheachail. Tha adhartachadh, faicsinneachd, agus sgaoileadh obraichean agus
riochdachaidhean Québec deatamach airson spionnadh ealanta.

Tha lorg-coise cultarach Québec cruinneil agus tha cothrom air margaidhean cein air
barrachd chothroman a thoirt do luchd-ealain agus sgriobhadairean an cuid obrach a
chruthachadh, a thoirt gu buil agus a sgaoileadh, agus le bhith a’ déanamh seo
chaidh ardachadh a thoirt air an aireimh de dh’obraichean a tha rim faighinn taobh a-
staigh na roinne ann an Québec.

Tha focas poileasaidh cultair eadar-naiseanta Québec ag amas air brosnachadh
cultarail, air canan agus air cleachdaidhean. Tha e a’ gabhail a-steach doighean-
obrach co-obrachail le riaghaltasan eile, agus a’ gabhail a-steach iomlaidean
cultarach le sgirean, duthchannan agus roinnean eile den t-saoghal. Tha
taisbeanadh cultar sonraichte Québec, gu sonraichte an dearbh-aithne Fhrangach
aice, na phriomh phairt ann a bhith ag adhartachadh cultar Québec thall thairis.

Tha cliu cultarach Québec, agus nas cudromaiche, a buaidh, a’ dol gu math leis a’
chomas aice a chuid uidhean adhartachadh agus a dhion ann an diofar
shuidheachaidhean Canéidianach agus eadar-naiseanta, a’ gabhail a-steach
foraman coimeirsealta. San doigh seo, tha riaghaltas Québec, le taic bho roinn @’
chultair, air a bhith air leth cudromach ann a bhith a’ leasachadh, a’ gabhail ri agus a’
daingneachadh Co-chruinneachadh UNESCO 2005 air Dion agus Brosnachadh
lomadachd Aithrisean Cultarach. Tha Québec cuideachd na stitiriche air ire na
cruinne ann an amalachadh cultar agus leasachadh seasmhach.

Tha leasachadh a cultar agus na roinne cruthachail aig cridhe amasan poileasaidh
cultarach eadar-naiseanta Québec. Tha iad air an libhrigeadh tro ghrunn institiudan
a’ gabhail a-steach Conseil des Arts et des Lettres du Québec (Comhairle Ealain
Québec), Société de Développement des Entreprises Culturelles (Comann
Leasachaidh lomairtean Cultarach), Le Ministére de la Culture et des
Communications (Roinn a’ Chultair agus a’ Chonaltraidh) agus lionra oifisean eadar-
naiseanta Québec, anns a bheil 24 oifigear cultarach a bheir taic do leasachadh
margaidh airson na roinne aca taobh a-staigh nan sgirean anns a bheil iad
stéidhichte.

Luachan agus prionnsapalan

Tha an ro-innleachd seo a’ suidhe fo Ro-innleachd Cultair airson Alba, a chaidh
fhoillseachadh ann an 2020, agus a’ togail air na ruintean eadar-naiseanta a thai a’
mineachadh. Chaidh cho cudromach ’s a tha na prionnsapalan stitiridh aig cridhe na
h-obrach sin a dhaingneachadh leis na beachdan a chur buidhnean agus daoine fa
leth an céill nuair a chaidh an ro-innleachd seo a dheasachadh agus tha iad a cheart
cho buntainneach an seo:

e Tha luach ga chur ann an cultar ann an Alba mar rud anns a bheil luach
inntrinsigeach.

e Tha cultar saor a bhith brosnachail agus a bhith dubhlanach.

e Tha cultar aig cridhe sunnd agus soirbheas na h-Alba san am ri teachd -
cultarach, soisealta, eaconamach agus arainneachdail.

e Bidh sinn a’ comharrachadh iomadachd agus sar-mhathas chultaran na h-Alba
agus cho cudromach sa tha iomlaid fhosgailte leis an t-saoghal mhor.

e Tha coir aig gach neach pairt a ghabhail gu saor ann am beatha chultarach na
coimhearsnachd, tlachd fhaighinn as na h-ealainean agus pairt a ghabhail ann an
adhartas saidheansail agus anns na buannachdan aige (Alt 27, A" Ghairm Uile-
choitcheann air Coraichean Daonna ).

e Tha aite — coimhearsnachd, cruth-tire, canan agus cruinn-edlas — cudromach
agus e a’ a’ sealltainn cruthachalachd an am a dh’thalbh agus a’ toirt dhuinn
brosnachadh airson obair chultarail an-diugh.

Tha an ro-innleachd cuideachd ceangailte ri, agus a’ daingneachadh, raon farsaing
de phoileasaidhean eile aig Riaghaltas na h-Alba agus aig na buidhnean poblach
againn, agus tha moran dhiubh air an comharrachadh tron sgriobhainn seo.

Fream nam Builean
Fream Coileanaidh Naiseanta

e Cultar: Tha sinn cruthachail agus tha na cultaran beothail is eadar-mheasgte
againn air an cur an céill, agus a’ cordadh ri daoine, gu farsaing

o Eadar-naiseanta: Tha sinn fosgailte, ceangailte agus tha sinn a’ toirt deagh
bhuaidh gu h-eadar-naiseanta

e Eaconamaidh: Tha eaconamaidh againn a tha co-fharpaiseach leis a’ chorr
den t-saoghal, tionnsgalach, in-ghabhalach agus so-sheasmhach.

e Obair Chothromach: Tha gnothachasan soirbheachail is ur-ghnathach
againn, le deagh obraichean agus obair chothromach dhan a h-uile duine

e Arainneachd: Tha sinn a’ cur luach agus a’ gabhail tlachd nar n-arainneachd
agus tha sinn ga dion is ga leasachadh

e Coraichean Daonna: Tha sinn a’ measadh, a’ dion agus a’ coileanadh
choraichean daonna agus tha sinn bed saor bho leth-bhreith

Leirsinn

Is e ar Iéirsinn a gum bi roinn cultair is cruthachail na h-Alba ceangailte gu cruinneil
ris na doighean agus na cothroman gus na h-ard-amasan agus an comas eadar-
naiseanta aice a choileanadh, agus gun cuir i ri leas cultarail, soisealta, eaconamach
agus arainneachdail na h-Alba tron obair eadar-naiseanta aice.

Toraidhean

e Roinn cultar agus cruthachail ur-ghnathach, nas seasmhaiche agus nas
treasa gu h-eaconamach

e Roinn cultair agus cruthachail eadar-naiseanta ceangailte agus eadar-
mheasgte a tha a’ cur ri leas dhaoine agus choimhearsnachdan

¢ Cliu eadar-naiseanta nas motha airson cultar agus cruthachalachd, a’ gabhail
a-steach freagairt na h-Alba do dhubhlain cruinneil

A’ bhuaidh aig conaltradh cultarach eadar-naiseanta

Tha iomadh buaidh chudromach aig ceanglaichean eadar-naiseanta na roinne
cultaraich is cruthachail air an doigh sa bheil luchd-cleachdaidh agus buidhnean ag
obair. Cumaidh iad taic ri ur-ghnathachadh agus ionnsachadh cultarach, ri bhith a’
cruthachadh bheachdan ura, ri doighean-obrach agus modalan gniomhachais, agus
tha iad a’ toirt cothrom do bhuidhnean an cuid obrach a thoirt gu luchd-amais nas
fharsainge." Is urrainn cothrom air margaidhean Ura cothroman fhosgladh gus
sruthan teachd-a-steach a leasachadh agus iomadachadh, a bheir taic do
sheasmhachd ionmhais agus tapachd. Bidh gniomhachd chultarail eadar-naiseanta
a-steach a’ daingneachadh aite féisean na h-Alba mar thachartas air thoiseach air
cach aig ire chruinneil agus bidh seo a’ cur ri saoghal cultarail dachaigheil na h-Alba
le bhith a’ taisbeanadh bheachdan is chultaran ura dhuinn.

Gu bunaiteach, tha co-obrachadh agus iomlaid eadar-naiseanta nam pairt de
luachan nadarra roinn a’ chultair. Tha e na eisimpleir de a fosgailteachd, eadar-
naiseantachd agus dealas airson conaltradh le cultaran is beachdan eile agus de a
mhiann gus eolas agus deagh chleachdadh a cho-roinn gus taic a chumail ri a co-
leithid eadar-naiseanta. Tha buannachdan aig daimhean iomlaid do gach taobh.

Tha an earrann seo a’ beachdachadh air cho cudromach ’s a tha conaltradh eadar-
naiseanta dhan roinn agus dé a’ bhuaidh a bhios aig an ro-innleachd seo. Tha e @’
tarraing gu laidir air freagairtean a fhuaireadh tron sgrudadh a rinn Riaghaltas na h-
Alba ann an 2023 gus deasachadh na ro-innleachd seo fhiosrachadh.

Ur-ghnathachadh, ionnsachadh agus leasachadh cultarach

Tha com-pairteachadh aig cridhe na h-obrach aig moran bhuidhnean cultarach, le
luchd-éisteachd, am measg cho-leithid no tro cho-obrachadh thar-roinneil.

Tha torr obair chruthachail air a bhrosnachadh le bhith a’ cnuasachadh air beachdan
ura, a’ coimhead air dubhlain agus luachan coitcheann, agus a’ feuchainn ri tuigse
fhaighinn air cultaran eile agus aig an aon am a bhith a’ coimhead air a’ chultar aca
fhein. Bidh iomlaid chultarail eadar-naiseanta gar cuideachadh mar chomann-
shoisealta a bhith a’ medrachadh air ar n-aite fhéin san t-saoghal, air suidheachadh
chaich, agus faodaidh e mothachadh agus tuigse a thogail mu dhubhlain chruinneil
agus ionadail.

Tha conaltradh eadar-naiseanta a’ cruthachadh cothrom doighean-obrach ur-
ghnathach fhaicinn agus airson cothroman ionnsachaidh do luchd-cleachdaidh
cruthachail. Le bhith a’ stéidheachadh cheanglaichean, a’ togail lionraidhean agus
tron co-obrachadh as urrainnear cur air ddigh tromhpa, cumaidh seo taic ri ur-
ghnathachadh, leasachadh agus neartachadh na roinne. Tha aite cudromach aig
sgilean nas foirmeile agus aig iomlaid edlais tro fhoraman eadar-naiseanta leithid co-
labhairtean agus buidhnean-riochdachaidh.

' ICM Unlimited and SQW (for Arts Council England) (2017) - Impact of Brexit on the arts and culture
sector

Le bhith a’ co-roinn gnath-edlas agus a’ tarraing air edlas agus sgilean dhaoine eile
bithear a’ cumail taic ri ar ur-ghnathachadh agus sar-mhathas cultarach. 'S e glé
bheag de chruthan ealain, ma tha gin ann, a tha cuingealaichte le criochan
naiseanta, agus mar sin gus leantainn air adhart le ur-ghnathachadh, feumaidh
buidhnean agus luchd-ealain ceanglaichean cruthachail a thogail agus a chumail le
an co-leithid air feadh an t-saoghail.

“Chan urrainnear cuideam gu leor a chur air cho luachmhor agus cho
cudromach ’s a tha ionnsachadh bho mhodailean deagh chleachdadh air
feadh an t-saoghail agus tha seo gu buannachd gach taobh, leis nach e a-
mhain gu bheil Alba a’ faighinn buannachd bho eolas agus na chaidh
fhiosrachadh ann an aiteachan eile ach tha Alba cuideachd air aithneachadh
mar aite a tha air thoiseach air cach ann an raointean leithid obair thaighean-
tasgaidh agus ghailearaidhean.” Freagairt co-chomhairleachaidh air an Ro-
innleachd Cultar eadar-naiseanta (Gailearaidhean is Taighean-tasgaidh Alba)

Tha sinn airson déanamh cinnteach gum bi cleachdaichean agus buidhnean
cultarach comasach air na ceanglaichean eadar-naiseanta aca a leasachadh gus an
urrainn dhaibh daimhean co-obrachail a bhrosnachadh agus a thogail. Tha an ran
seo aig cridhe nan gniomhan a tha air am mineachadh tron ro-innleachd seo air fad.

Sgrudadh Cuise — PUSH+

Thainig am proiseact PUSH+ a miann ann an roinn téatar is dannsa na cloinne gus
obair a chruthachadh a tha de chaileachd ard agus buntainneach, agus a tha
cuideachd a’ riochdachadh agus a’ nochdadh raon nas eadar-mheasgte de
sgeulachdan.

Bha PUSH+ (2019-2022) air a stiuireadh le Imaginate (Alba) comhla ri Aaben Dans
(An Danmhairg), Krokusfestival (a’ Bheilg), Scenekunstbruket (Nirribhidh) agus The
Ark (Eirinn), agus chaidh a mhaoineachadh le Edrpa Chruthachail. Thug am
proiseact na coig com-pairtichean seo comhla gus conaltradh Edrpach a
bhrosnachadh agus gus beachdan ealain ura a chruthachadh agus gus obair
cleasachd ealain a thdiseachadh mu chuspairean cudromach do luchd-éisteachd
0ga - a’ brosnachadh luchd-ealain gus barrachd chunnartan a ghabhail, a bhith a’
cur aghaidh air fo-riochdachadh aig dhiofar dhaoine is buidhnean air an ard-urlar,
agus sgeulachdan innse a tha a’ déanamh fior cheangal ri clann agus co iad.

Choimhead an obair seo air tri diofar chuspairean: Dachaigh, Failligeadh agus
Bodhaigean eadar-dhealaichte. Chaidh gach cuspair a sgrudadh tro obair-lann
comhnaidh 8 latha, luchd-ealain air mhuinntireas agus tursan gu feisean. Thainig am
proiseact gu crich le taisbeanadh deireannach san t-Sultain 2022.

Thug an com-pairteachas eadar-naiseanta luchd-ealain comhla le diofar
eachdraidhean cultarach is soisealta agus bhrosnaich iad conaltradh agus co-
obrachadh san am ri teachd. Thug luchd-ealain dubhlan dhan chleachdadh aca,
chruthaich iad ddighean-obrach ura, dh’ionnsaich iad bho an co-leithid agus
chruthaich iad lionraidhean ura.

Tha buaidh mhaireannach air a bhith aig a’ phroiseact air com-pairtichean agus
luchd-ealain le moran fhathast ann an conaltradh agus a’ dealbhadh phroiseactan
ura comhla. Chaidh grunn den luchd-ealain a tha steidhichte ann an Alba a
bharantachadh as deidh laimh gus obair ur a chruthachadh no air cothroman co-
riochdachaidh eadar-naiseanta a lorg. Bha miann aig a h-uile duine a ghabh pairt
cuideachd obair a dhéanamh a bhiodh a’ putadh chriochan agus a bheireadh
dubhlan dhan status quo san am ri teachd. Bha co-obrachadh eadar-naiseanta agus
iomlaid bheachdan nam pairtean ro-chudromach den bhuaidh a thug am proiseact,
a’ cruthachadh chothroman airson conaltradh agus ionnsachadh nach biodh ann as
aonais.

Leasachadh a’ ghniomhachais

Is urrainn conaltradh eadar-naiseanta cothroman fhosgladh gus luchd-amais ur
fhaighinn agus gus cothrom fhaighinn air margaidhean ura. Airson cuid de
bhuidhnean agus cleachdaichean is e a’ ghniomhachd eadar-naiseanta a tha ga
fhagail comasach dhaibh dreuchd a bhith aca san raon a tha seasmhach gu h-
ionmhasail.

15



https://www.pushproject.eu/

“Le bhith @’ comharrachadh chothroman agus mhargaidhean torrach ura gu h-
eadar-naiseanta bu choir seo cuideachadh le fas agus seasmhachd nan
iomairtean a tha an sas ann, a’ toirt seachad sruthan teachd-a-steach a
bharrachd agus nas airde, agus aig an aon am ag aithneachadh cunnart agus
cosgaisean a bharrachd.” Freagairt co-chomhairleachaidh air an Ro-innleachd
Cultair Eadar-naiseanta (lomairt Alba a Deas)

Tha as-mhalairt eadar-naiseanta na phriomh thus teachd-a-steach airson cultar agus
roinn chruthachail na h-Alba agus tha iad air fas mor fhaicinn thar nan deich bliadhna
a chaidh seachad. Ann an 2021, bha as-mhalairt bhon roinn aig ire £3.8 billean no
4.7% de dh’as-mhalairt iomlan na h-Alba.’?Tha e coltach, ge-ta, gun tug an galar l&ir-
sgaoilte COVID-19, éiginn nan cosgaisean bith-bed agus Brexit droch bhuaidh air
gniomhachd as-mhalairt bhuidhnean cultarach, ach chan eil gin dhiubh sin ri fhaicinn
fhathast ann an staitistig oifigeil.

Tha gniomhachd eadar-naiseanta air feadh na roinne measgaichte agus farsaing.
Tha focas sonraichte aig cuid de dh’fho-roinnean air malairt eadar-naiseanta ann an
seirbheisean. Mar eisimpleir, tha cuairtean eadar-naiseanta na phriomh eileamaid de
mhodailean gniomhachais ann an roinnean a’ chiuil agus nan ealan cluich. Bheir sin
buaidh air luchd-ealain fa-leth, buidhnean leithid orcastrathan, agus proifeiseantaich
eile leithid innleadairean fuaim agus teicneodlaichean solais. Thathar a’ meas gum
faigh luchd-citil mu 70% den teachd a-steach aca bho chuairtean.’ San aon doigh,
tha taisbeanadh gu h-eadar-naiseanta cudromach do roinn nan ealan Iéirsinneach,
taighean-tasgaidh is gailearaidhean. Tha an roinn sgrin agus an fheadhainn a tha ag
obair ann a’ faighinn buannachd mhor bho phroiseactan thar-chriochan, co-
riochdachaidhean agus in-thasgadh. Tha buaidhean sonraichte aig na gniomhan sin
a bharrachd air teachd a-steach, leithid leasachadh lionraidhean agus daimhean
thar-chriochan, agus leudachadh air luchd-amais. Ro Bhrexit, bha cothrom air an AE
gu sonraichte cudromach do luchd-ealain aig ire thrath nan dreuchdan. Gu ire bha
seo mar thoradh air ruigsinneachd margaidh an AE, le ceanglaichean comhdhail an
ire mhath saor an taca ri margaidhean eadar-naiseanta eile. Agus bha cosgaisean
air an cumail sios gu mor cuideachd mar thoradh air saorsa gluasaid taobh a-staigh
an AE. Tha dubhlain a bharrachd ann a-nis leis na gniomhan sin, leithid riatanasan
bhiosa agus cead-obrach nuair a thathar ag obair ann an duthchannan eile, agus tha
moran de seo air fas nas miosa mar thoradh air Brexit.

Tha aite aig as-mhalairt bathair agus seilbh inntleachdail ann a bhith a’ toirt taic dhan
roinn. Tha as-mhalairt aodach-fighte, ciuird, ealain leirsinneach agus lethbhreacan
fiosaigeach de litreachas is ceol a’ toirt teachd-a-steach deatamach do mhoran den
roinn. Bithear a’ reic bathar fiosaigeach gu tric mar dhoigh air teachd-a-steach a
bharrachd a dhéanamh mar phairt de dh’obair eadar-naiseanta leithid tursan. Anns
an raon seo, tha reic bathar gu sonraichte luachmhor do roinn a’ chiuil. A-rithist, ged
a bheir reic bathar fiosaigeach gu h-eadar-naiseanta moran bhuannachdan dhan
roinn, tha dubhlain ann cuideachd, leithid cusbainn agus riatanasan cise.

12 Riaghaltas na h-Alba (2024) Growth Sector Briefing — Creative Industries
3 Taigh nan Cumantan: Comataidh Didseatach, Cultair is Spors (2021) Economics of music

streaming

16


https://www.gov.scot/publications/growth-sector-statistics/
https://committees.parliament.uk/publications/6739/documents/72525/default/
https://committees.parliament.uk/publications/6739/documents/72525/default/

Cliu agus luachan

“Tha neart cliu cultarail na h-Alba a’ toirt guth dhuinn ann an conaltradh
eadar-naiseanta a tha fada nas motha na ar meud.” Co-chomhairleachadh air
an Ro-innleachd Cultair Eadar-naiseanta (Culture Counts).

Chan eil teagamh sam bith ann nach eil cultar ann an seagh farsaing aig cridhe
deagh chliu na h-Alba gu h-eadar-naiseanta agus a thaobh cho tarraingeach ’s a tha
sinn mar cheann-uidhe agus mar chom-pairtiche. Ann an 2022, bha Alba aig
aireamh 15 a-mach a 60 duthaich ann an Anholt-Ipsos Nation Brands Index' a
thaobh beachdan luchd-freagairt an t-suirbhidh air cultar na h-Alba. Bhiodh an
rangachadh seo na b’ airde mura robh taobh a’ chultair a’ gabhail a-steach
beachdan air sar-mhathas spors mar roinn-seorsa.

Tha roinn a’ chultair ro-chudromach airson seo. Tha an lorg-coise eadar-naiseanta
aice a’ nochdadh Alba don chorr den t-saoghal agus tha buaidhean darnach nach
beag aice. Tha obair le Sgrin Alba mar eisimpleir a’ sealltainn gun do dh’ardaich
aireamh an luchd-turais a chuir seachad oidhche ann an Alba a bha air am
brosnachadh gus tadhal air Alba mar thoradh air telebhisean no film bho 525,000
ann an 2016 gu 656,000 ann an 2019 (328,000 dachaigheil, agus 328,000 eadar-
naiseanta), a’ cosg £56.8 millean ann an Alba.® Is urrainn dhaibh turasachd le luach
nas airde a bhrosnachadh cuideachd. Mar eisimpleir, tha mion-sgrudadh Féis Dhun
Eideann air seusan féis 2022 a’ sealltainn ged a bha aireamhan luchd-&isteachd
30% na b’ isle na ann an 2019 ron ghalair léir-sgaoilte, gun robh ardachadh ann an
caitheamh luchd-tadhail a’ ciallachadh gun robh buaidh eaconamach nam féisean
aig 97% de na h-irean ron ghalair léir-sgaoilte.'®

Tha e follaiseach cuideachd gu bheil moran bhuidhnean cultarach den bheachd gu
bheil rol aca agus aig an cuid obrach ann a bhith a’ taisbeanadh Alba gu h-eadar-
naiseanta. Tha seo ceangailte gu direach ris a’ chleachdadh chruthachail aca agus ri
rannsachadh air dearbh-aithne, eachdraidh agus beachdan. Tron obair aca faodaidh
iad aite na h-Alba san t-saoghal a rannsachadh agus comhraidhean cruthachail a
thoiseachadh mu na luachan a dh’fhaodamaid a bhith airson cumail suas ann an
daimhean le duthchannan eile. Tha seo a’ feuchainn ri beachdan na h-Alba san latha
an-diugh, ar daimh leis an t-saoghal mhor agus dubhlain cumanta san 21™" linn a
thuigsinn agus a thaisbeanadh. Bidh e cuideachd gar cuideachadh gus dealbh nas
coileanta a chruthachadh den am a dh’thalbh agus den larach a dh’fhag taobhan
dubhlanach den eachdraidh againn.

Tha Ro-innleachd Eadar-naiseanta ur Riaghaltas na h-Alba air raon de
phriomhachasan agus gniomhan a mhineachadh airson a ghniomhachd eadar-
naiseanta. Tha co-obrachadh cultarach eadar-naiseanta na phriomh inneal tron
urrainn dhuinn togail air deagh chliu na h-Alba mar aite cultarail is cruthachail. Tha
seo a’ ciallachadh a bhith a’ toirt taic do roinn a’ chultair gus a dhol an sas ann an

4 Riaghaltas na h-Alba (2023) The Anholt-Ipsos Nation Brands IndexSM: 2022 Report For Scotland
15 Saffery Champness (as leth Sgrin Alba) The Economic Value of the Screen Sector in Scotland in
2021

18 BOP Consulting on behalf of Festivals Edinburgh, Economic Impact of the Edinburgh Festivals,
2023 - Edinburgh_Festivals_Impact_Study June 2023 original.pdf (edinburghfestivalcity.com)

https://www.screen.scot/binaries/content/assets/screen-scot/funding--support/research/economic-value-of-the-screen-sector-in-scotland-in-2021/full-report-economic_value_of_screen_sector_in_scotland_2021_2023-08-21-1.pdf
https://www.screen.scot/binaries/content/assets/screen-scot/funding--support/research/economic-value-of-the-screen-sector-in-scotland-in-2021/full-report-economic_value_of_screen_sector_in_scotland_2021_2023-08-21-1.pdf
https://www.edinburghfestivalcity.com/assets/000/000/351/Edinburgh_Festivals_Impact_Study__June_2023__original.pdf?1688566114

conaltradh cultarach agus a cuid obrach a thaisbeanadh ann am féoraman eadar-
naiseanta. Ach, tha e cuideachd a’ ciallachadh a bhith a’ dol nas fhaide na bhith a’
taisbeanadh na bhios sinn @’ déanamh agus a’ toirt taic dhan roinn gus com-
pairteachasan agus builean susbainteach a thoirt gu buil a bhrosnaicheas
deuchainneachd agus ur-ghnathachadh, a bheir buannachdan eaconamach agus a
chruthaicheas daimhean malairt is tasgaidh ura, agus a bhrosnaicheas Alba mar aite
airson tadhal air.

Feumalachdan taic

Airson obair eadar-naiseanta, feumaidh cothrom a bhith aig buidhnean cultarach air
sgilean, eodlas agus lionraidhean, ge b’ e de na h-adhbharan airson na gniomhachd
seo. Feumar comas-libhrigidh agus stérasan gus gniomhachd a phlanadh agus a
libhrigeadh. Faodaidh dith comais agus comais-libhrigidh casg a chur air cuid de
bhuidhnean agus luchd-cleachdaidh bho bhith a’ coileanadh an ruintean gus obair
eadar-naiseanta a leasachadh agus a libhrigeadh fiu 's nuair a dh’fhaodadh sin a
bhith buannachdail dhan chleachdadh agus dhan t-seasmhachd ionmhasail aca.
Chan eil an co-theacsa laithreach de chosgaisean nas airde agus an ath-
shlanachadh leantainneach bho bhith nas lugha de dh’obair aig am galar leir-sgaoilte
Covid19 air seo a dheanamh nas fhasa. Tha na dubhlain a bharrachd a
dh’adhbhraich Brexit air cnapan-starra cosgais is rianachd adhbharachadh a thaobh
a bhith a’ faighinn cothrom air an AE, a tha fhathast air aon de na margaidhean
eadar-naiseanta as cudromaiche san roinn."”

Tha an earrann seo den ro-innleachd a’ cuimseachadh air na feartan structarail a tha
a’ cumail taic ri co-obrachadh eadar-naiseanta na roinne agus air cho cudromach ’s
a tha an conaltradh seo do mhodailean gniomhachais san roinn.

So-ghluasadachd

Tha so-ghluasadachd eadar-naiseanta aig cridhe gniomhachd thar na roinn cultarail
agus cruthachail. As aonais seo, chan urrainn do phroifeiseantaich cruthachail ann
an Alba an cuid obrach a thoirt gu duthchannan eile, agus chan urrainn an co-leithid
bho air feadh an t-saoghail tighinn a dh’Alba. Tha an comas a bhith a’ déanamh
gniomhan eadar-naiseanta leithid a bhith a’ dol air chuairt deatamach do mhoran
dhaoine fa leth agus do bhuidhnean a thaobh a bhith a’ ruighinn luchd-éisteachd ur,
a’ deanamh teachd a-steach, a’ co-obrachadh agus a’ togail lionraidhean ro-
chudromach thar chriochan, agus a bhith a’ taisbeanadh roinnean cruthachail na h-
Alba gu h-eadar-naiseanta.

Ach, tha an roinn air a bhith soilleir gu bheil moran chnapan-starra ann a thaobh
gluasad eadar-naiseanta leithid riatanasan bhiosa agus cead-obrach, riaghailtean
chusbainn agus na cosgaisean coitcheann a thaobh a bhith a’ gluasad eadar
duthchannan. Tha Brexit air bacaidhean moéra ura a chur an sas a thug droch
bhuaidh air a’ ghniomhachd eadar-naiseanta seo.'® Bidh oidhirpean gus na
buaidhean sin a lasachadh na phriomh raon gniomh stéidhichte air an ro-innleachd
seo Tha e coltach gum bi seo ann an grunn diofar chruthan. Théid coimhead air
oidhirpean dioplomasach; mar eisimpleir a bhith a’ cur cheumannan da-thaobhach
agus ioma-thaobhach an sas gus proifeiseantaich cruthachail a shaoradh bho
riatanasan bhiosa agus cead-obrach sonraichte, gu sonraichte airson gniomhan
thar-chriochan nach mair fada. Bidh e ro-chudromach cuideachd an t-Aonta Malairt
is Co-obrachaidh leis an AE atharrachadh, air an toirear suil nas mionaidiche gu h-
iosal, gus an riochdaich e feumalachdan na roinne nas fhearr.

7 Arts Council England (2016) The arts and culture sector and exit from the European Union
'8 | eabharlann Taigh nam Morairean (2021) Impact of Brexit on UK Musicians Performing in the EU

“Cosgaisean nas airde agus iom-fhillteachd malairt ann am bathar agus
seirbheisean cultarach, a’ gabhail a-steach riaghailtean a tha a’ riaghladh
carnets, cabotage agus seirbheisean air an libhrigeadh gu didseatach.” Freagairt
co-chomhairleachaidh air an Ro-innleachd Cultair Eadar-naiseanta (Féisean
Dhun Eideann)

» Leanaidh Riaghaltas na h-Alba air a’ putadh Riaghaltas na RA gus obrachadh
combhla ri riaghaltasan eile agus leis an AE gus taic a thoirt do
réiteachaidhean gun bhiosa airson luchd-ealain air chuairt.

Faodaidh e a bhith dubhlanach agus daor a bhith ag obair san t-suidheachadh seo.
Tha Riaghaltas na h-Alba air taic a chumail ri obair gus déanamh cinnteach gu bheil
cothrom aig luchd-ealain bho thaobh a-muigh na RA air comhairle mu riaghailtean
bhiosa na RA as déidh Brexit, gus a’ bhuaidh air an t-saoghal chultarail dhachaigheil
a lughdachadh chun na h-ire as motha ’s a ghabhas. Ged a tha seirbheisean ann an
duthchannan eile as urrainn comhairle a thoirt do bhuidhnean Albannach a tha ag
iarraidh an cuid obrach a thoirt do na h-aiteachan sin, tha na cosgaisean a
bharrachd a thig an cois Brexit airson a bhith a’ toirt obair dhan AE do-sheachanta.

» Beachdaichidh Riaghaltas na h-Alba air dé na ceumannan a dh’tfhaodadh taic
a thoirt do luchd-ealain Albannach gus aghaidh a chur air na dubhlain sin.

As-mhalairt agus iomlaid chultarach

Tha diofar chruthan air gniomhachd as-mhalairt nan roinnean cultarach agus
cruthachail. Gu tric bidh seo ann an cruth sheirbheisean leithid cuairtean no
taisbeanaidhean agus tha an comas do dhaoine fa leth agus buidhnean a bhith ag
obair thar chriochan aig cridhe libhrigeadh nan seirbheisean sin. Tha gluasadachd
deatamach airson seo, ach tha taic airson as-mhalairt chultarach na chuis nas
fharsainge a thaobh a bhith a’ cruthachadh cheanglaichean, a’ solarachadh ard-
urlaran agus a’ toirt taic do bhuidhnean gus na sgilean agus an comas aca a
leasachadh gus obrachadh gu h-eadar-naiseanta. Tha as-mhalairt bathar
fiosaigeach cudromach cuideachd do dh’eileamaidean den roinn. Tha turasachd
chultarail a-steach dhan duthaich a’ cruthachadh teachd-a-steach as-mhalairt tro
luchd-tadhail @’ tighinn a dh’Alba agus, mar a chaidh a mhineachadh gu h-ard, tha
clit eadar-naiseanta roinn cultair na h-Alba air leth cudromach airson beachdan nas
fharsainge air Alba. Tha feallsanachd eaconamach shoilleir aig as-mhalairt
chultarach ach tha i cuideachd air a stiuireadh le cleachdadh cruthachail agus miann
cheanglaichean cultarach ura a thogail agus beachdan agus obair ur a thoirt do
luchd-amais nas fharsainge.

Aig an am seo, tha taic airson as-mhalairt chultarach ann an Alba air a stivireadh le
measgachadh de bhuidhnean poblach agus priobhaideach. Mar eisimpleir, tha pairt
chudromach aig buidhnean coimeirsealta ann a bhith a’ taisbeanadh cedl Albannach
gu h-eadar-naiseanta, tha Alba Chruthachail a’ toirt seachad raon de mhaoinean a
bheir taic do ghniomhachd eadar-naiseanta thar na roinne, agus tha Sgrin Alba a’
cumail taic ri riochdachaidhean film is TBh gus cothrom fhaighinn air margaidhean
eadar-naiseanta.

Is e luach nan coraichean eadar-naiseanta airson proiseactan film is TBh a tha a’ cur
air adhart soirbheachas nan companaidhean a chruthaicheas susbaint. Bidh Sgrin
Alba a’ cumail taic ri leasachadh agus cur an gniomh phroiseactan le mor-mhiannan
gus luchd-amais eadar-naiseanta a ruighinn, a’ toirt taic do riochdairean le bhith &’
dol an sas sa mhargaidh sgaoilidh, maoineachaidh agus co-riochdachaidh eadar-
naiseanta. Bidh Sgrin Alba fhéin cuideachd ag arach dhaimhean leis an roinn reic, is
sgaoilidh eadar-naiseanta agus le com-pairtichean maoineachaidh agus
maoineachaidh poblach airson buannachd ar coimhearsnachdan cruthachail.

» Leanaidh Riaghaltas na h-Alba air ag obair gu dluth le Sgrin Alba agus
buidhnean iomairt gus cothroman ura a shireadh thall thairis gus taic agus fas
a thoirt dhan roinn sgrin, gus am bi Alba na aite riochdachaidh a tha a’ sior
fhas tarraingeach do chompanaidhean eadar-naiseanta agus a’ brosnachadh
talant sgrin na h-Alba air feadh an t-saoghail.

Bidh Riaghaltas na h-Alba a’ maoineachadh Maoin EXPO nam Féisean, a tha a’ toirt
taic do luchd-ealain Albannach an cuid obrach a thaisbeanadh agus ceanglaichean
eadar-naiseanta a leasachadh tro fhéisean Albannach. Bidh EXPO a’ toirt taic do
eadar 1,000 agus 1,250 neach-ealain agus neach-obrach air an ceann fhéin gach
bliadhna, a bharrachd air cosnadh raitheil is maireannach taobh a-staigh nam
feisean fhéin. Agus bidh na coimiseanan agus na proiseactan a bharrachd sin a’
togail iomhaigh, ruigsinneachd agus sgéile eadar-naiseanta nam féisean a tha
maoinichte le EXPO, agus mar sin tha e a’ cur ris an t-seasmhachd ionmhasail aca.
Ann an 2023/24 thug EXPO taic do 14 féisean ann an Dun Eideann agus Glaschu,
thug iad seachad cothroman ro-chudromach airson EXPO air chuairt eadar-
naiseanta, agus chruthaich agus chum iad suas ceanglaichean cultarach le ar com-
pairtichean san Roinn Edrpa agus margaidhean le priomhachais air feadh an t-
saoghail.

Tha an taic laithreach ann an Alba air soirbheachadh gu mor ach le doigh-obrach
nas ro-innleachdaile agus nas fhaide-uine a bhios a’ togail air a’ chuid as fhearr de
na tha sinn a’ déanamh mar-tha agus a’ tarraing air modailean soirbheachail bho air
feadh an t-saoghail, fosglaidh cothroman ura. Tha farsaingeachd de mhodailean ann
gu h-eadar-naiseanta gus taic a thoirt do dh’as-mhalairt agus iomlaid chultarach an
darna cuid ag amas air fo-roinnean sonraichte, leithid ceol, no le doigh-obrach nas
fharsainge. Tha luchd-uidh air a leithid de thaic a chomharrachadh mar bhearn san t-
solar laithreach agus chaidh seo ainmeachadh san t-suirbhidh mun ro-innleachd seo
mar an ceudna. Ni sinn sgrudadh air modailean airson as-mhalairt chultarach agus
taic iomlaid agus beachdaichidh sinn air co ris a bhiodh modailean so-dhéanta do
dh’Alba coltach. Ged a dh’tfhaodadh buaidh phractaigeach a bhith aig stéidheachadh
seirbheis taice airson as-mhalairt agus as-mhalairt chultarach air na roinnean
cultarail agus cruthachail, dh’fhaodadh e san fharsaingeachd a bhith na mheadhan
airson ar doigh-obrach nas fharsainge a thaobh gniomhachd cultarach eadar-
naiseanta. Dh’fhaodadh e a bhith a’ tagradh airson buannachdan conaltraidh
chultarach eadar-naiseanta tarsainn roinn phoblach na h-Alba agus a bhith ag
obrachadh gus doighean-obrach ura a leabachadh.

» Ni sinn sgrudadh comais air a bhith a’ cruthachadh seirbheis taic airson as-
mhalairt agus iomlaid chultarail.

Sgrudadh Cuise — Momentum

Gach bliadhna cuiridh Dun Eideann failte air corr is 20,000 priomh phroifeiseantaich
ealain an t-saoghail gus cur ri seusan ainmeil nam féisean san Lunastal. Bidh
program riochdairean eadar-naiseanta Momentum a’ toirt comhla luchd-gleidhidh,
luchd-tionnsgain cruthachail, luchd-maoineachaidh, proifeiseantaich nam
meadhanan, oifigearan, riochdairean agus luchd-programaidh bho air feadh an t-
saoghail gus iad fhein a bhogadh anns an taisbeanadh gun samhail seo de shar-
mhathas cultarach na cruinne.

Tha Momentum air a libhrigeadh le Feisean Dhun Eideann (as leth féisean Dhun
Eideann), Comhairle Bhreatainn Alba, agus Alba Chruthachail, le taic a bharrachd
bho Chomhairle Baile Dhun Eideann agus EventScotland.

Gach bliadhna, thathar a’ toirt cuireadh do bhuidhnean-riochdachaidh bho dhiofar
dhuthchannan taisbeanadh a dhéanamh air an cleachdadh proifeiseanta, cho math ri
tar-shealladh air an roinn chultarail san duthaich aca, do luchd-uidh bho roinn ealain
is cultair na h-Alba. Bidh gach riochdaire aig Momentum a’ faighinn clar-ama
sonraichte de ghniomhachd, choinneamhan-ullachaidh agus choinneamhan gus
cuideachadh le bhith ag arach co-obrachadh agus iomlaid. Is e an t-amas com-
pairteachasan eadar-naiseanta ura a bhrosnachadh, a bharrachd air tasgadh agus
co-obrachadh le féisean Dhun Eideann agus an roinn ealain san fharsaingeachd ann
an Alba.

Bho 2011, tha Momentum air corr air 850 riochdairean eadar-naiseanta a thoirt a
Dhun Eideann. Mar thoradh air na tursan seo, chaidh seusanan obrach a
thaisbeanadh le buidhnean ealain bho dhuthchannan eile a’ gabhail a-steach nan
Innseachan agus Sealan Nuadh aig na féisean, agus chaidh cothroman fhosgladh
do riochdairean ceanglaichean ura a chruthachadh agus co-obrachadh a leasachadh
le an co-leithid san RA agus gu h-eadar-naiseanta.

Thairis air 2022 agus 2023 thug Momentum aoigheachd do chorr is 80 riochdaire
agus rinn iad com-pairteachadh le 120 aoigh eile bho bhuidhnean-riochdachaidh
neo-eisimeileach, a’ tighinn bho barrachd is 31 duthaich. Ann an 2022 choinnich corr
is 170 ball de roinn na h-Alba ri riochdairean, ag éirigh gu 233 ann an 2023, &’
gabhail a-steach stitirichean Féise, proifeiseantaich ealain air feadh na h-Alba, agus
ard-stivirichean poileasaidh. Bidh na ceanglaichean sin gu cunbhalach a’
cruthachadh daimhean san fhad-uine agus a’ cruthachadh cho-obrachaidhean a tha
buannachdail do chach a chéile a bheir taic do lionraidhean eadar-naiseanta agus
leasachadh fad-uine nan cleachdaichean a tha an sas ann.

Ard-urlaran agus lionraidhean

Tha eachdraidh laidir aig roinn chultarach is chruthachail na h-Alba ann a bhith ag
obair ann an com-pairteachas le priomh bhuidhnean poblach gus am feum as fhearr
a dhéanamh de dh’ard-urlaran eadar-naiseanta. Tha lathaireachd agus com-pairt
Albannach anns na foraman sin a’ taisbeanadh na roinne agus a neartan agus
faodaidh e dorsan fhosgladh airson tuilleadh chom-pairteachasan eadar-naiseanta.

Faodaidh doigh-obrach cho-obrachail luach mor a chur ris @’ chuis agus tha grunn
eisimpleirean agus sgrudaidhean cuise a chaidh a chomharrachadh tron ro-
innleachd seo a’ sealltainn sin.

Tha grunn ard-urlaran dachaigheil is eadar-naiseanta aig Alba a bheir taic do
leasachadh cheanglaichean eadar-naiseanta na roinne. Fhad s a bhios sinn @’
libhrigeadh na ro-innleachd seo cumaidh sinn oirnn a’ sireadh dhodighean gus an
comas-libhrigidh agus a’ bhuaidh ardachadh.

» Mapaidh sinn priomh lionraidhean agus ard-urlaran cultarail eadar-naiseanta
agus feuchaidh sinn ri tuigsinn fhaighinn air far a bheil comas ann taic a chur
ri barrachd leasachaidh air com-pairteachadh Albannach nam broinn.

Tha féisean na h-Alba aig ire na cruinne agus tha iad nam priomh storas cultarail.
Bidh iad a’ tarraing an t-saoghail a dh’Alba, an da chuid cleachdaichean agus luchd-
eisteachd, agus a’ cur ri saoghal cultarail na duthcha. Bidh iad cuideachd a’ tabhann
ard-urlaran airson a bhith a’ leasachadh dreuchdan luchd-ealain Albannach agus a’
leasachadh cheanglaichean eadar-naiseanta. Tha Riaghaltas na h-Alba air taic a
chumail ris a8’ bhuaidh a th’ aig Féisean mar ard-urlar airson leasachadh ard-amasan
eadar-naiseanta luchd-ealain na h-Alba tro mhaoin EXPO nam Féisean.

Tha eadar-naiseantachd air a bhith aig cridhe Fhéisean Dhun Eideann bho chaidh
Feéis Eadar-naiseanta Dhun Eideann a stéidheachadh ann an 1947. Air a ruith le
com-pairteachas le Alba Chruthachail, Féisean Dhun Eideann agus Comhairle
Bhreatainn Alba, tha Momentum, a tha air a mhineachadh gu mionaideach gu h-ard,
na phrogram riochdairean a tha ag amas air daimhean eadar-naiseanta a thogail
agus cothroman co-obrachaidh arach tro na féisean.

'S e UNESCO' a’ priomh bhuidheann eadar-naiseanta le focas air co-obrachadh
eadar-naiseanta a thaobh cultair. Tha grunn cheanglaichean aig Alba ri UNESCO
mar-tha a’ gabhail a-steach na sia Laraichean Dualchas na Cruinne againn® agus
ceithir bailtean nam Albannach ball de Lionra Cathair-Bhailtean Cruthachail
UNESCO.2" Tha mar a chaidh cho cudromach ’s a tha na h-aiteachan sin gu cultarail
aithneachadh tro na programan sin a’ déeanamh Alba na pairt de lionraidhean eadar-
naiseanta cudromach a tha a’ cumail taic ri iomlaid eolais agus co-obrachaidh, agus
a’ cruthachadh chothroman do luchd-cleachdaidh tro mhuinntearasan agus
cothroman leasachaidh proifeiseanta. Bidh iad cuideachd a’ brosnachadh cuid de
storasan cultarail na h-Alba gu h-eadar-naiseanta, a’ taladh luchd-tadhail agus a’
comharrachadh cuid de neartan na roinne againn.

» Leanaidh Riaghaltas na h-Alba air ag obair gu dluth le Riochdachadh
Maireannach na RA air UNESCO agus rannsaichidh sinn ddighean san gabh
ar daimh le UNESCO a neartachadh.

"United Nations Educational, Scientific and Cultural Organizations

20Balla Antonine; Bailtean Seann is Ur Dhuin Eideann; Drochaid Fhoirthe; Arcaibh Linn Ur na cloiche;
Lannraig Nuadh; Hiort

21Dyn D&, Cathair-baile an Dealbhaidh; Dun Eideann, Cathair-bhaile an Litreachais; Glaschu, Cathair-
bhaile a’ Chiuil; Peairt, Cathair-bhaile Ciuird agus Ealain Dhuthchasach

Sgrudadh cuise - Slighe UNESCO na h-Alba

Tha Slighe UNESCO na h-Alba na dhearbhadh proiseil air cultar, dualchas agus
arainneachd eachdraidheil eadar-mheasgte agus beothail na h-Alba agus a’ ceangal
nan 13 sonrachaidhean UNESCO a tha steidhichte air aite comhla, a’ gabhail a-
steach Laraichean Dualchais na Cruinne, Bith-chruinnichean, Geo-phaircean
Cruinneil agus Cathair-bhailtean Cruthachail gus slighe dhidseatach shonraichte a
chruthachadh. Tha e ag amas air luchd-tadhail a thoirt air turas cultarail air feadh na
duthcha gus edlas a chur air a h-uile rud bho eachdraidh gu saidheans, cedl,
dealbhadh is litreachas gu nadar agus seallaidhean-baile. Chaidh an t-Slighe a
chruthachadh le taic bho £360,000 de mhaoineachadh bho Riaghaltas na h-Alba.

Chaidh an t-Slighe a chruthachadh ann an com-pairteachas cruinneil de a chiad
shedrsa riamh eadar Riaghaltas na h-Alba, Coimisean Naiseanta na RA airson
UNESCO, riochdairean comharrachadh laraichean na h-Alba, VisitScotland,
Arainneachd Eachdraidheil Alba, NatureScot agus Urras Naiseanta na h-Alba. Tha
am proiseact air a stivireadh le VisitScotland. Tha e air grunn dhuaisean a
chosnadh, a’ gabhail a-steach Duais ‘Cesar for Sustainable Tourism’ aig Turmag;
Duais Bunait Santagata airson Tirean UNESCO 2022; agus Duais Seasmhachd
Siubhail Wanderlust. Bho chaidh a chur air bhog, tha daoine air eadar-obrachadh
leis na puist air na meadhanan soisealta airson na Slighe corr is 2.5 millean turasan.

Bidh Slighe UNESCO na h-Alba a’ brosnachadh ghniomhachasan turasachd
ionadail a tha a’ cruthachadh gniomhachd turasachd cunntachail. Tha an t-Slighe ag
amas air taic a thoirt do thurasachd sheasmhach, a’ brosnachadh luchd-tadhail gu
bhith ag ionnsachadh mu na sonrachaidhean agus a bhith a’ tadhal orra agus @’
faighinn eodlas orra ann an doigh a tha brioghmhor dhan neach-tadhail, agus a tha
cunntachail agus seasmhach airson an t-sonrachadh agus airson na
coimhearsnachd mun cuairt air. Tha an t-Slighe a’ toirt seachad fiosrachadh a bheir
an cothrom do luchd-tadhail roghainnean siubhail nas uaine a thaghadh agus a
bhios a’ brosnachadh dhaoine gus smaoineachadh air an am as freagarraiche airson
tadhal. Tha a h-uile gniomhachas ionadail air a bheilear a’ toirt iomradh air an t-
Slighe nam pairt de sgeamaichean barantachaidh uaine.

Tha Alba air aithneachadh bho chionn fhada cho cudromach ’s a tha dualchas
cultarach do-bheantainn do choimhearsnachdan ionadail, agus mar phairt de ar
dearbh-aithne naiseanta. Ged a dh’ainmich Riaghaltas na RA gu bheil iad an duil
Cunnradh air Dion Dualchas Cultarach Do-bheantainn a dhaingneachadh aig
deireadh 2023, tha Alba air a bhith ag iarraidh is ag iomairt airson daingneachadh
fad iomadh bliadhna. Tha Alba air thoiseach air duthchannan eile na RA anns a’
chlar air-loidhne againn a chaidh a chruthachadh tro Chom-pairteachas Dualchas
Cultarach Do-bheantainn na h-Alba, co-obrachadh eadar Gailearaidhean is
Taighean-tasgaidh na h-Alba, Arainneachd Eachdraidheil Alba, Ealain is Cultar
Traidiseanta Alba (TRACS) agus Alba Chruthachail. Tha Riaghaltas na h-Alba ag

aithneachadh a’ chomais iongantach a thaobh in-ghabhail agus mothachadh a tha
dualchas cultarach do-bheantainn a’ toirt seachad, agus tha e den bheachd le bhith
a’ cur luach air traidiseanan, cultaran, sgeulachdan agus orain cach a chéile gu bheil
torr againn ri bhuannachd an da chuid ann an Alba agus nas fhaide air falbh.

» Leanaidh Riaghaltas na h-Alba air @’ brosnachadh Riaghaltas na RA mar
Bhall-staite UNESCO a bhith a’ leantainn comhairle bho Chom-pairteachas
Dualchas Cultarach Neo-stuthach na h-Alba agus ag ionnsachadh bho na
dh’ionnsaich Buill-staitean UNESCO eile, a’ gabhail a-steach a bhith a’ toirt
seachad storasan iomchaidh gus obair bhuadhach a libhrigeadh as déidh
daingneachadh a’ chunnraidh.

A bharrachd air na cothroman a tha air am mineachadh gu h-ard, leanaidh sinn oirnn
a’ coimhead air tuilleadh bheachdan gus taic a thoirt do dh’iomlaid chultarach, co-
obrachadh agus conaltradh tro ard-urlaran dachaigheil agus eadar-naiseanta. Bidh
seo a’ gabhail a-steach Co-labhairt Cultar Eadar-naiseanta Dhun Eideann a chaidh a
stéidheachadh ann an 2012 agus a chaidh a libhrigeadh bhon uair sin gach da
bhliadhna tro chom-pairteachas eadar Riaghaltas na h-Alba, Parlamaid na h-Alba,
Combhairle Bhreatainn Alba, Féis Eadar-naiseanta Dhun Eideann, agus Roinn Cultar,
Mheadhanan agus Spors aig Riaghaltas na RA. Tha e air a bhith na ard-urlar
cudromach airson conaltradh eadar-riaghaltais air poileasaidh cultair agus air na
dubhlain coitcheann a tha romhainn. Tha an iomairt seo a’ dol tro phroiseas ath-
bhreithneachaidh aig an am seo anns am bi Riaghaltas na h-Alba ag obair comhla ri
com-pairtichean eile gus a rol ath-dhealbhadh mar fhoram cudromach airson
conaltradh cultarach eadar-naiseanta. Bidh e cuideachd a’ gabhail a-steach Scotland
+ Venice, a tha mar an ceudna a’ dol tro phroiseas ath-bhreithneachaidh aig an am
seo, ach a tha air a bhith na ard-urlar cudromach gus chleachdaichean cruthachail
Albannach a thaisbeanadh.

Ceanglaichean leis an AE

Bha comas gluasaid eadar-naiseanta na phriomh eileamaid den daimh againn leis
an AE. Chuidich e buidhnean Albannach gus an cuid obrach a thoirt do luchd-amais
de 500 millean neach ann an suidheachadh gun mhoran chuingealachaidhean le
bhith a’ deanamh sin. Agus thug e cothrom dhan cho-leithid bho air feadh an AE
tighinn a dh’Alba, a’ cur gu mor ri féisean agus ris an t-saoghal chultarach san
fharsaingeachd, a’ cumail taic ri iomlaid agus co-obrachadh, agus a’ toirt sgilean,
talant agus beachdan do dh’Alba.

> Leanaidh Riaghaltas na h-Alba air a bhith a’ coiteachadh Riaghaltas na RA
gus leasachaidhean fhaighinn ann an teirmean an Aonta Malairt is Co-
obrachaidh leis an amas deanamh cinnteach gum bi gluasad saor de
phroifeiseantaich cruthachail eadar an RA agus an AE.

Tha Brexit air cur as do ruigsinneachd dhan phrogram Eorpa Chruthachail, priomh
dhoigh taic an AE airson roinn cultair na h-Eorpa. Tha focas a’ phrograim air co-
obrachadh cultarach eadar-naiseanta thar gach eileamaid eadar-dhealaichte den
roinn agus am fréam tar-naiseanta tro bheil e a’ libhrigeadh taic nam priomh
eileamaidean den t-soirbheachas aige. Is e seo fear de na h-aon phréograman a tha
air an libhrigeadh taobh a-muigh institiudan naiseanta, a’ leigeil leis focas a chur air

cho cudromach ’s a tha ceanglaichean cultarach thar-naiseanta. Bha buidhnean
Albannach air an deagh riochdachadh taobh a-staigh phroiseactan a chaidh a
mhaoineachadh tron phrogram agus chuir iad cuideam mor air a bhith comasach air
pairt a ghabhail ann am proiseactan a thug taic do cheanglaichean le co-leithid air
feadh na Roinn Eorpa.

Sgrudadh cuise - Eorpa Chruthachail

Is e Program Eorpa Chruthachail priomh phrogram maoineachaidh an Aonaidh
Eodrpaich a tha a’ toirt taic do chultar agus roinn chruthachail na h-Eorpa, a’ gabhail
a-steach roinn an sgrin. Tha e a’ toirt taic do raon farsaing de ghniomhachd ach aig
a chridhe tha dealas a thaobh cho cudromach s a tha co-obrachadh cultarach
eadar-naiseanta agus an iomadh deagh bhuaidh as urrainn a bhith aig seo. Is e am
buidseat anns a’ chearcall seachd-bliadhna laithreach € 2.44 billean.

Bha buidhnean Albannach nan com-pairtichean follaiseach agus luachmhor ann am
moran phroiseactan aig Eorpa Chruthachail agus bha iad air an deagh riochdachadh
ann an obair le taic bhon phrogram. Thug an soirbheachas seo maoineachadh
cudromach do na buidhnean sin, ach b’ e na ceanglaichean dhan thug e taic dhaibh
a dheanamh agus an t-ionnsachadh, an leasachadh agus an ur-ghnathachadh a
chaidh a choileanadh tromhpa bu chudromaiche.

Chomharraich aithisg mu luach Edérpa Chruthachail san RA a chaidh fhoillseachadh
ann an 2018 an da chuid buaidh ionmhasail agus neo-ionmhasail a’ phrograim.
Fhuair e a-mach gun robh maoineachadh air togail a thoirt do chruthachadh
obraichean, toradh agus as-mhalairt, agus mar thoradh air sin chaidh tasgadh a
bharrachd fhaighinn. Thug e taic do bhuidhnean gus ceanglaichean agus
lionraidhean eadar-naiseanta a chruthachadh mar thaic dhan obair aca. Agus
chomasaich e cuideachd ur-ghnathachadh, rannsachadh agus leasachadh, a’ toirt
taic do bhuidhnean riosgan a ghabhail agus gus cothroman a rannsachadh nach
biodh fosgailte dhaibh mur a b’ e seo.

Tha co-dhunadh Riaghaltas na RA gun a bhith a’ feuchainn ri com-pairteachadh
leantainneach fhaighinn ann an Edrpa Chruthachail air bearn mhor fhagail nach
gabh a lionadh le programan dachaigheil. Tha am fréam thar-naiseanta tro bheil am
program air a libhrigeadh ro-chudromach airson a shoirbheas, a’ déanamh cinnteach
gun téid co-dhunaidhean a dhéanamh taobh a-muigh feumalachdan bhuidhnean
naiseanta agus a’ cumail focas a-mhain air cudromachd agus luach co-obrachadh
cultarach.

Cho-dhuin Riaghaltas na RA, gun a bhith a’ sireadh com-pairt leantainneach ann am
program Eorpa Chruthachail tro cho-réiteachadh malairt as deidh Brexit a
dh’aindeoin beachdan Riaghaltas na h-Alba, rianachdan tiomnaichte eile, agus a’
mhor-chuid de bheachdan ann an roinn @’ chultair air feadh na RA. Rinn e co-
reiteachadh ge-ta airson com-pairteachadh leantainneach ann an Horizon Europe,
priomh phrogram an AE airson taic a thoirt do rannsachadh agus ur-ghnathachadh.

Bhiodh cothrom ur air Eorpa Chruthachail, agus programan eile an AE, gu math
luachmhor dhan roinn.

» Beachdaichidh Riaghaltas na h-Alba air mar a ghabhas ceanglaichean ris &’
phrogram Eorpa Chruthachail ardachadh gus an urrainn do bhuidhnean
cultarach Albannach a dhol an sas a-rithist leis na seanailean ro-chudromach
airson iomlaid, co-obrachadh agus ionnsachadh a tha am program a’
cuideachadh.

» A bharrachd air seo, leanaidh Riaghaltas na h-Alba air a’ coiteachadh
Riaghaltas na RA gus feuchainn ri ballrachd a ghabhail ann am program
Eorpa Chruthachail a-rithist.

Ceistean farsaing agus co-theacsa

Tha an earrann seo a’ coimhead air a’ cho-theacsa fharsaing anns am bi an ro-
innleachd seo air a libhrigeadh agus air mar a theid déiligeadh ri cuisean sonraichte
a tha nam pairt den cho-theacsa sin. Tha seo a’ gabhail a-steach focas cruinn-
eodlasach na ro-innleachd, mar a choimheadas i air atharrachadh na gnath-shide
agus air an fheum a bhith ag obair a dh’ionnsaigh cothromachadh carboin a thaobh
gasaichean taigh-glainne, agus mar a dh’fhaodadh i a dhol an sas ann an
deasbadan mu aite eachdraidheil na h-Alba ann an cuisean leithid impireachd agus
trailleachd. Bidh e cuideachd a’ beachdachadh air cuisean co-ionannachd,
iomadachd agus in-ghabhail agus mar a bhios iad air an riochdachadh ann an
libhrigeadh na ro-innleachd.

Cruinn-eolas

Tha meud agus storasan cuibhrichte na h-Alba a’ ciallachadh gum feum sinn ar n-
oidhirpean eadar-naiseanta a chuimseachadh air na raointean agus air na
cothroman leis @’ chomas as motha do na buidhnean cultarach is cruthachail againn.
Tha seo a’ ciallachadh a bhith a’ deanamh feum air an fharsaingeachd de
cheanglaichean a th’ againn mar-tha leithid ar Lionra Eadar-naiseanta de dh’oifisean
ann am Beijing (Siona), Berlin (A’ Ghearmailt), a’ Bhruiseal (a’ Bheilg), Copenhagen
(An Danmhairg), Baile Atha Cliath (Eirinn), Lunnainn (An Rioghachd Aonaichte),
Ottawa (Canada), Paris (An Fhraing) agus Washington DC (USA), a bharrachd air
lionraidhean agus buidhnean leithid ar diaspora. Tha e cuideachd a’ ciallachadh a
bhith a’ coimhead ri ar com-pairtichean san Roinn Edrpa agus iadsan as faisg oirnn
faisg air laimh gus togail air na deagh dhaimhean a th’ againn mar-tha. B’ e beachd
a bha seo a chuir grunn bhuidhnean cultarach an ceill sa cho-chomhairle againn.

Ach, nam biomaid ag amas a-mhain air far a bheil daimhean air a bhith steidhichte
aig Riaghaltas na h-Alba fad uine mar-tha, bhiodh sin a’ déanamh dearmad air an
ruigsinneachd chruinneil fharsaing agus eadar-naiseantachd a tha aig cridhe roinn
chultarail is chruthachail na h-Alba. Bu choir gum biodh e comasach do
chleachdaichean agus buidhnean ann an Alba feum a dhéanamh de chothroman
gus co-obrachadh le com-pairtichean stéidhichte air na factaran cultarail is
gniomhachais aca fhéin. San aon doigh, mar thoradh air roinn chruthachail a tha a’
sior fhas farpaiseach, feumaidh modailean gniomhachais a bhith a bhith
tionnsgalach agus a bhios a’ leudachadh gus luchd-amais agus margaidhean ura a
ruigsinn.

Tha duthchannan eile den aon mheud ri Alba air feuchainn ri aghaidh a chur air a’
cheist am bu choir amas air dluth chom-pairtichean eadar-naiseanta no a bhith a’
coimhead nas fhaide air falbh. Is urrainn dhuinn tarraing air na dh’fthiosraich iad gus
ar modh-obrach fhéin a chruthachadh. Bidh e na fhactar cudromach ann an
leasachadh nan gniomhan a tha air am mineachadh san ro-innleachd seo a bhith a’
faighinn cothromachadh eadar na cothroman cruinneil a tha rim faighinn, raocintean
focas cruinn-edlasach thar ar n-obair eadar-naiseanta air fad, na storasan a tha rim
faighinn, agus le feum na roinne air cothroman a leantainn mar a chi iad iomchaidh.
Cha ghabh sinn dodigh-obrach uile-choitcheann a chuireadh bacadh air
farsaingeachd chruinn-edlasach no a chuireadh as do chothroman steidhichte air
cruinn-eolas, ach tha sinn ag aithneachadh gum bi cuid de dh’eadar-theachdan agus

seorsaichean taic air an cuingealachadh ris an aite far a bheil ar bun-structair agus
na storasan a th’ againn mar-tha a’ ceadachadh.

Buaidh gnath-shide agus am feum gus cothromachadh carboin a
choileanadh

Feumar gabhail ris nach eil com-pairteachadh cultarail eadar-naiseanta agus siubhal
co-cheangailte a’ dol a réir an fheum a bhith ag obair a dh’ionnsaigh cothromachadh
carboin a bhith aig Alba a thaobh eimiseanan gasaichean taigh-glainne ro 2045.
Feumar cothromachadh a dhéanamh eadar a bhith a’ déanamh cinnteach gun gabh
buannachdan co-obrachadh cultarach eadar-naiseanta a thoirt gu buil le bhith &’
lughdachadh buaidh air a’ ghnath-shide, ach chan eil e soilleir ciamar a ghabhas seo
a chothromachadh gus cho-dhunaidhean a thaobh taic do ghniomhachdan
sonraichte fhiosrachadh.

Tha farsaingeachd de bheachdan taobh a-staigh na roinne air an ire is gun urrainn
dhi taic a chumail ris an turas a dh’ionnsaigh cothromachadh carboin. Tha dealas
laidir ann bho mhoran bhuidhnean agus cleachdaichean gus taic a chumail ri
atharrachadh chun na h-ire as motha ’s a ghabhas, ach thathar cuideachd ag
aithneachadh gum feum adhartas mor a bhith ann an ur-ghnathachadh
teicnedlasach agus ann an atharrachadh giulain a thaobh mar a bhios sinn @’
siubhal, a’ cruthachadh cumhachd agus a’ teasachadh thogalaichean. Ann an roinn
le faireachdainn laidir de cheartas soisealta chan eil e na iongnadh gu bheil e na
phriomhachas do mhoran a bhith a’ freagairt air fear de na dubhlain as cudromaiche
nar n-am.

Is urrainn dhan fhreagairt seo a bhith cruthachail. Faodaidh e ar cuideachadh gus
meorachadh air agus tuigse fhaighinn air an dubhlan a thaobh a bhith a’
comasachadh eadar-ghluasadan a’ chomainn-shoisealta gus cothromachadh
carboin a ruigsinn. Agus gu dearbha, feumaidh seo a bhith na chdmhradh cruinneil.

“Nar n-obair, tha sinn a’ co-thaobhadh ar n-obair eadar-naiseanta ri ar
geallaidhean arainneachdail le bhith: a’ roghnachadh roghainnean siubhail
slaodach/beag-carboin, a’ cleachdadh teicneolas conaltraidh gus siubhal a
lughdachadh, a’ cruthachadh phroiseactan eadar-naiseanta tro cho-
obrachadh agus com-pairteachasan fad-uine” Freagairt co-
chomhairleachaidh air an Ro-innleachd Cultair Eadar-naiseanta (The Work

Room)

Is urrainn freagairt na roinne dhan bhuaidh aice air a’ ghnath-shide a bhith gu math
practaigeach cuideachd. Tha farsaingeachd de ghniomhachd ga dhéanamh leis an
roinn chultarail is chruthachail, taobh a-staigh agus taobh a-muigh na h-Alba, gus
beachdachadh air mar a ghabhas atharrachadh a dhéanamh air cleachdaidhean
laithreach. Dh’fhaodadh modailean iomlaid a tha a’ ceadachadh com-pairteachadh a
mhaireas nas fhaide no a bhith a’ brosnachadh cleachdaichean eadar-naiseanta a
bhith a’ tadhal air Alba le barrachd eadar-obrachaidh le raon nas fharsainge de
luchd-ealain Albannach leigeil le cuid de bhuannachdan iomlaid eadar-naiseanta a
bhith air an glacadh agus aig an aon am a lughdachadh na buaidh arainneachdail.
Faodaidh obair mar seo buaidh a thoirt air atharrachadh le co-leithid eadar-
naiseanta, agus bidh e cudromach far a bheil deagh chleachdadh aig buidhnean

Albannach gun teid a cho-roinn gu h-eadar-naiseanta gus taic chumail ri
atharrachadh.

» Bidh Riaghaltas na h-Alba agus buidhnean poblach a’ com-pairteachadh ann
an obair aig an taigh agus gu h-eadar-naiseanta a tha ag amas air modailean
a tha seasmhach a thaobh na h-arainneachd a chruthachadh airson
conaltradh cultarach eadar-naiseanta agus beachdaichidh iad air na
ceumannan as urrainnear gabhail gus taic a thoirt do bhuidhnean gus buaidh
arainneachdail a mheasadh agus a chothromachadh mu choinneamh luach
na gniomhachd a thathar a’ moladh.

Sgrudadh Cuise - Arainneachd Eachdraidheil Alba: Ceannard
Cruinneil a’ cur aghaidh air Atharrachadh na Gnath-shide agus
Dualchas na Cruinne

Is e atharrachadh na gnath-shide an cunnart cruinneil as motha do Dhualchas na
Cruinne. Mar sin tha Arainneachd Eachdraidheil Alba a’ gabhail cheumannan mora
a thaobh na gnath-shide aig an am seo gus arainneachd eachraidheil an am a
dh’fhalbh a dhion airson an am ri teachd. Aig am nuair a tha éiginn na gnath-shide a’
dol am meud, tha cruaidh fheum air a bhith a’ tuigsinn cho cugallach s a tha gach
seorsa dualchais, a’ gabhail a-steach buaidhean gnath-shide air na sia laraichean
ann an Alba a tha ainmichte mar laraichean Dualchas na Cruinne aig UNESCO.

Tha an Clar So-leontachd Gnath-shide (Climate Vulnerability Index - CVI) na inneal
luath is siostamatach a chaidh a chruthachadh aig Oilthigh James Cook ann an
Astrailia, gu sonraichte gus so-ledntachd atharrachadh na gnath-shide a mheasadh
airson gach seorsa de Dhualchas na Cruinne (cultarail, nadarra agus measgaichte).
Chaidh a’ chiad mheasadh CVI cruinneil airson larach cultarail Dualchas na Cruinne
a dhéanambh aig Cridhe Arcaibh Linn Ur na Cloiche sa Ghiblean 2019.

Tha tabhartas Lionra Rannsachaidh bho Chomann Rioghail Dhun Eideann air
cothrom a thoirt do mheasaidhean CVI a dhéanamh bhon uair sin air Seann
Bhailtean is Bailtean Ura Dhun Eideann, Balla Antonine (pairt de Chriochan
Impireachd na Roimhe), agus Hiort. Chaidh grad-CVI a dhéanamh cuideachd airson
Nam Flobhachan a tha gu bhith air am moladh airson inbhe mar Larach Dualchas na
Cruinne.

Ana-ceartasan eachdraidheil

Ged a tha iomhaigh laidir eadar-naiseanta aig Alba ann an 2024 agus miann a bhith
nar deagh shaoranach cruinneil, feumaidh sinn aithneachadh nach robh an duthaich
againn mar seo gu h-eachdraidheil. Ach is urrainn ceanglaichean cultarach
feuchainn ri déiligeadh ri aghaidh a chur air, a bhith a’ tuigsinn agus ag aithneachadh
ar pairt ann an trailleachd, impireachd agus atharrachadh na gnath-shide.

Is urrainn iomlaid agus conaltradh cultarach ar cuideachadh gus meorachadh air ar
cultar agus ar n-eachdraidh fhin. Aig am nuair a tha sinn a’ fas nas mothachaile air
aite na h-Alba ann an impireachd, trailleachd agus atharrachadh na gnath-shide tha
seo gu sonraichte cudromach. Tha comhraidhean air fosgladh eadar moran
institiudan cultarach Albannach agus co-leithid ann am pairtean den t-saoghal far an
robh buaidh nach robh adhartach aig Alba aig amannan. Cuidichidh seo sinn le bhith
a’ tuigsinn ar dleastanas eachdraidheil agus ar n-aite san t-saoghal, ach faodaidh
buaidhean susbainteach a bhith aige cuideachd ann a bhith a’ fuasgladh ana-
ceartasan eachdraidheil gu ire. Tha grunn ionadan cultarail air ccumannan a
ghabhail gus aghaidh a chur air an eachdraidh sin agus air mar a tha iad a’ buntainn
ri nithean anns na cruinneachaidhean aca. Tron obair seo chaidh grunn nithean
cultarail a thoirt air ais do na coimhearsnachdan as an d’ fhuaras iad.

Sgrudadh cuise — ath-thilleadh lomhaighean Uamha Bhenin le
Oilthigh Obar Dheathain

Ann an 1897 chaidh priomh-bhaile arsaidh rioghachd Bhenin ann an Afraga an lar a
spuinneadh le feachd armachd Breatannach. Mar thoradh air an seo chaidh na h-
ulaidhean naiseanta, a’ gabhail a-steach iomhaighean de na h-Obathan (righrean)
agus nithean eile a chaidh a dhéanamh sa bhaile thar nan ceudan de
bhliadhnaichean, a sgaoileadh am measg thaighean-tasgaidh agus luchd-
cruinneachaidh priobhaideach air feadh an t-saoghail. Tha moran iarrtasan air a
bhith ann gus na ‘Benin Bronzes’ a thilleadh bho na 1930an air adhart, agus tha air
seo air fas gu bhith mar an iomairt as ard-iomhaigheach airson seilbh chultarail
Afraganach ath-thilleadh.

Cheannaich Qilthigh Obar Dheathain iomhaigh-braghad ann an 1957, le
rannsachadh air a tus a’ dearbhadh gur e té den fheadhainn a chaidh a spuinneadh
a bha seo. Leis gun robh e soilleir gur e rud a chaidh a ghoid a bh’ ann, cho-dhuin an
t-Oilthigh nach biodh iasad iomchaidh agus an aite sin thoisich iad a’ coimhead air
mar a b’ urrainnear a thoirt air ais gun chumhachan. B’ e a’ chiad cheum a bhith a’
déanamh conaltradh le eadar-mheadhanair le deagh cheanglaichean, Bankole
Sodipo a tha na ard-ollamh lagha ann an Nigeria. Chuir seo comhraidhean an comas
le riaghaltas feadarail Nigeria, Coimisean Naiseanta Taighean-tasgaidh is
Carraighean Nigerian, Riaghaltas Staite Edo, agus Cuirt an Oba. Rinn
Ministrealachd an Fhiosrachaidh agus a’ Chultair moladh mar thoradh air seo a
fhuair taic bho na partaidhean eile.

Tha doigh-obrach steidhichte aig an Oilthigh airson beachdachadh air a bhith ag ath-
thilleadh nithean bho na cruinneachaidhean, a’ gabhail a-steach slatan-tomhais air a
bheil comhraidhean buidheann comhairleachaidh stéidhichte, a bha san eisimpleir
seo a’ gabhail a-steach Bankole Sodipo a bharrachd air riochdairean bhon oilthigh
agus bho thaighean-tasgaidh. Fhuair moladh na Buidhne Comhairleachaidh taic
aona-ghuthach bho bhuidheann riaghlaidh an Oilthigh, agus mar sin san Damhair
2021 aig cuirm ann an Obar Dheathain chaidh an iomhaigh a thoirt do bhuidheann &’
ghabhail a-steach riochdaire Ard-Choimisean Nigeria, Ard-stitiriche a’ Choimisein
Naiseanta, agus brathair Oba Bhenin. Beagan mhiosan as déidh sin, air an 125mh
ceann-bliadhna den spuinneadh, chaidh a thoirt dhan Oba ann am Baile Bhenin, a’
chiad lomhaigh Umha Bhenin a chaidh a thoirt air ais bho chruinneachadh taigh-
tasgaidh gun chumhachan.

Tha obair Oilthigh Obar Dheathain agus a chom-pairtichean a Nigeria air a bhith air
thoiseach air cach am measg institiudan Albannach ann a bhith a’ déiligeadh ri
leithid de dh’ana-ceartas eachdraidheil agus thug e buaidh laidir air an doigh-obrach
a mhol proiseact na h-impireachd, Traillealachd agus Taighean-tasgaidh na h-Alba
agus a tha a-nis ga thoirt air adhart.

Dh’fhoillsich Proiseact impireachd, Trailleachd agus Taighean-tasgaidh na h-Alba, a
chaidh a cho-0rdanachadh le Taighean-tasgaidh is Gailearaidhean Alba, agus le taic

bho Riaghaltas na h-Alba, molaidhean do Riaghaltas na h-Alba airson déiligeadh ri
dileaban ana-ceartais eachdraidheil. Ghabh Riaghaltas na h-Alba ris na molaidhean
sin gu h-iomlan san Fhaoilleach 2024.

» Cumaidh Riaghaltas na h-Alba taic ri buileachadh molaidhean aithisg
lompaireachd, Trailleachd agus Taighean-tasgaidh na h-Alba, a’ gabhail a-
steach a bhith a’ brosnachadh a bhith a’ cruthachadh stitireadh naiseanta
sonraichte airson a bhith a’ toirt air ais nithean a fhuaradh gu mi-bheusach.

Co-ionannachd, iomadachd agus in-ghabhail

Tha Riaghaltas na h-Alba a’ leantainn air adhart a’ brosnachadh agus ag
adhartachadh co-ionannachd, in-ghabhail agus coraichean daonna anns gach rud a
ni .22 Tha sinn airson taic a thoirt do roinn chultarach agus chruthachail na h-Alba
gus am bi e na aite fosgailte agus cothromach airson a bhith ag obair, a’ gabhail
pairt ann agus a’ faighinn tlachd a cultar.

Tha an aithisg dha-phairt mu storasan cultarail To See Ourselves and As Others See
Us?® a’ seallltainn gu bheil arainneachd poileasaidh cultarach na h-Alba agus na
doighean-obrach taobh a-staigh na h-Alba le luachan bunasach co-cheangailte ri
prionnsapalan soisealta, deamocratach agus co-ionannachd mar bhunait ri
cumhnant soisealta gus taic a chumail ri in-ghabhail, iomadachd, co-ionannachd
agus coraichean. Is iad sin na luachan a tha aig cridhe feallsanachd agus obair na
roinne.

Tha Riaghaltas na h-Alba a’ gabhail grunn cheumannan gus co-ionannachd,
iomadachd agus in-ghabhail a chumail suas san obair againn agus san roinn san
fharsaingeachd. Tha gniomhan a tha air am mineachadh ann am Plana Gniomh Ro-
innleachd a’ Chultair, a chaidh fhoillseachadh san Dubhlachd 2023, a’ gealltainn gun
obraich sinn ann an com-pairteachas gus iomadachd san roinn a mheudachadh, a’
co-roinn dhodighean-obrach agus codan cleachdaidh ura a ni cinnteach gu bheil
iomadachd aig cridhe leasachadh sgilean agus ballrachd buird, a’ gabhail a-steach
cuideachadh le fastadh iomadachd le bhith a’ gabhail a-steach tuarastal iomchaidh
do bhuill buird aig bhuidhnean poblach cultar is dualchais naiseanta.

Dh’ainmich Riaghaltas na h-Alba cuideachd ann am Plana Gniomh Ro-innleachd a’
Chultair gu bheil e a’ stéidheachadh buidheann gniomh Obair Chothromach leis an
raon-ughdarrais a bhith a’ stitireadh mar a théid Obair Chothromach a bhuileachadh
san roinn. Beachdaichidh a’ bhuidheann gniomh air na 5 colbhan aig Obair
Chothromach: Guth Eifeachdach, Cothrom, Téarainteachd, Coileanadh, Speéis mar a
tha air am mineachadh san Léirmheas air Obair Chothromach anns an roinnean
cruthachail agus cultarail na h-Alba?*, a chaidh a stitireadh le Culture Radar agus a
bharantachadh le Alba Chruthachail agus a chaidh fhoillseachadh ann an 2022.

» Bidh Riaghaltas na h-Alba a’ fighe co-ionannachd, iomadachd agus in-
ghabhail a-steach dhan obair air fad a nithear fon ro-innleachd seo agus bidh

22 Riaghaltas na h-Alba (2023) Aithisg Co-ionannachd Builean agus Priomh-shruthadh 2023

2 British Council (2022) Arts and Cultural Assets Research Report

24Culture Radar (as leth Creative Scotland) (2022) Review of Fair Work in the Creative and Cultural
Sectors in Scotland

e a’ ceangal ri obair nas fharsainge fo Phlana Gniomh Ro-innleachd a’
Chultair.

A’ libhrigeadh na Ro-innleachd Cultaraich Eadar-naiseanta

Tha an earrann seo @’ mineachadh mar a theid an ro-innleachd seo a libhrigeadh.
Bidh seo na phroiseas ath-aithriseach a bhios a’ ceangal chleachdaichean fa leth
agus buidhnean taobh a-staigh na roinn cultair agus cruthachail a bharrachd air
roinn phoblach na h-Albannach san fharsaingeachd. Gabhaidh cuid den obair a tha
air a mhineachadh an seo a thoirt air adhart sa bhad, bidh feum air tuilleadh
beachdachaidh agus obair-stéidh airson raointean eile.

Clar-ama

Bidh diofar raocintean-ama aig na gniomhan a tha air am mineachadh sa phaipear
seo, ach gu h-iomlan bidh an ro-innleachd seo a’ ruith eadar 2024 gu 2030 le ath-
sgrudadh bho am gu am. Leis a’ chlar-ama seo, bidh gu leor tide ann airson
deasachadh, libhrigeadh agus measadh air an raon de bhuilean a thathar a’ moladh
agus gus measadh a dhéanamh air buaidh na ro-innleachd air na builean a tha san
amharc.

Toraidhean

e Roinn cultar agus cruthachail ur-ghnathach, nas seasmhaiche agus nas
treasa gu h-eaconamach

e Roinn cultair agus cruthachail eadar-naiseanta ceangailte agus eadar-
mheasgte a tha a’ cur ri leas dhaoine agus choimhearsnachdan

¢ Cliu eadar-naiseanta nas motha airson cultar agus cruthachalachd, a’ gabhail
a-steach freagairt na h-Alba do dhubhlain cruinneil

Tha na builean ard-ire seo a’ mineachadh na tha sinn airson coileanadh anns na sia
bliadhna a tha romhainn. Théid soirbheachas na ro-innleachd a thomhas a réir nam
builean sin. Mar sin, thathar a’ cruthachadh modail tediridh atharrachaidh gus
mineachadh carson agus ciamar a dh’fhaodadh atharrachadh tachairt agus gus na
taisbeanairean fianais a chlaradh a theid a chleachdadh gus atharrachadh a thomhas
agus a shealltainn.

Mar a chaidh a mhineachadh ann am Fréam nam Builean, chaidh builean na ro-
innleachd a chruthachadh le suil air builean an Fhréam Coileanaidh Naiseanta, agus
freagairtean do shuirbhidh co-chomhairleachaidh na Ro-innleachd Cultair Eadar-
naiseanta a chaidh a chumail ann an 2023.

Obraichidh Riaghaltas na h-Alba le com-pairtichean libhrigidh gus fréam builean
mionaideach a chruthachadh gus an tediridh atharrachaidh fhiosrachadh. Minichidh
seo mar a tha obair laithreach agus obair ri thighinn, a’ gabhail a-steach gniomhan
san ro-innleachd seo agus gniomh sam bith eile a théid a dhéanamh le com-
pairtichean libhrigidh, a’ cur ri coileanadh builean na ro-innleachd.

Théid plana sgrudaidh is measaidh ullachadh an cois seo gus taic a chumail ri
adhartas a dh’ionnsaigh leirsinn na ro-innleachd agus gus cunntachalachd a
sholarachadh.

Bidh an tediridh atharrachaidh ceangailte ri obair nas fharsainge a chaidh a chur air
adhart ann am Plana Gniomh Ro-innleachd a’ Chultair san Dubhlachd 2023 gus
cruth-tire data co-cheangailte ris an roinn chultarail is chruthachail a leasachadh.

» Obraichidh Riaghaltas na h-Alba le com-pairtichean gus tediridh
atharrachaidh mionaideach a chruthachadh airson a bhith a’ claradh na
buaidh aig gniomhan poileasaidh co-cheangailte ris an ro-innleachd, a’ cumail
suil air adhartas, agus a’ toirt taic do dh’atharrachadh, a’ togail air fream nam
builean a tha air a mhineachadh an seo.

Com-pairtichean libhrigidh
Lionraidhean eadar-naiseanta Riaghaltas na h-Alba

Tha cultar cudromach dhan rol a th’ aig lionra oifisean eadar-naiseanta Riaghaltas
na h-Alba. Is e inneal tron urrainn dhaibh an lathaireachd anns an duthaich
aoigheachd aca a shoilleireachadh agus barrachd cheanglaichean a thogail. Tha aite
cudromach aig na h-oifisean sin cuideachd ann a bhith a’ cruthachadh chothroman
do bhuidhnean cultarach gus daimhean a thogail agus cothrom fhaighinn air na
margaidhean anns na duthchannan sin.

Tha grunn eisimpleirean laidir de ghniomhachd den t-se6rsa seo ann far a bheil
daimhean eadar na h-oifisean, luchd-uidh nan duthchannan aoigheachd agus
buidhnean cultarail na h-Alba air cothroman ura a chruthachadh airson as-mhalairt
agus iomlaid chultarail, agus ann a bhith a’ déanamh seo tha e air fios a sgaoileadh
mu oifisean Riaghaltas na h-Alba agus an obair aca do raon nas fharsainge de
dh’uidhean. Leanaidh Riaghaltas na h-Alba air adhart a’ measadh mar a ghabhas
daimhean a tha buannachdail do gach taobh a stéidheachadh agus a chur air steidh
sheasmhach tro bhith an lathair ann an sgirean sonraichte.

Sgrudadh cuise - Festival Interceltique de Lorient

Bidh Festival Interceltique de Lorient a’ comharrachadh cultar Ceilteach gach
bliadhna, agus bidh e ga chumail Lorient, san Fhraing. Bidh e a’ toirt comhla
duthchannan agus roinnean Ceilteach bho air feadh an t-saoghail gus an ceol, an
dannsa, an litreachas, am biadh agus an dualchas a thaisbeanadh. Tha an fhéis na
h-ard-urlar beothail airson iomlaid agus co-obrachadh chultarach.

Ann an 2023, cho-obraich Riaghaltas na h-Alba le Showcase Scotland Expo agus
Comann Ce0l Traidiseanta na h-Alba gus luchd-ealain Albannach a thaisbeanadh.
Thar gach cuirm Albannach, bha 7,000 an lathair aca. Thug an t-ard-urlar seo
cothrom dhan luchd-ealain a bha an sas a bhith a’ taisbeanadh an cuid obrach gu h-
eadar-naiseanta chan ann a-mhain tron fhéis fhéin, ach cuideachd nas fharsainge
tro mheadhanan Frangach, a’ meudachadh na ruigsinneachd agus an luchd-
éisteachd aca.

A’ togail air soirbheachas an tachartais ann an 2023, tha Oifis na Frainge aig
Riaghaltas na h-Alba a’ planadh airson 2024 le focas air oigridh. Bidh i a’ co-
obrachadh a-rithist le Féis Rois agus Showcase Scotland Expo gus taic a thoirt do
sheinneadairean 0ga Gaidhlig is luchd-ealain gus beairteas agus iomadachd cruth-
tire cultarach na h-Alba a thaisbeanadh. Le bhith a’ cur cuideam air 6igridh a bhith a
gabhail pairt, cumaidh Riaghaltas na h-Alba taic ri ceanglaichean eadar-ghinealaich
agus beothalachd leantainneach nan traidiseanan Ceilteach.

Tha mar a tha Riaghaltas na h-Alba a’ gabhail pairt ann am Festival Interceltique de
Lorient a’ dearbhadh ar dealas gus cultar na h-Alba a bhrosnachadh aig ire eadar-
naiseanta. Tro chom-pairteachasan agus iomairtean ro-innleachdail, tha sinn air
talant Albannach a thaisbeanadh gu soirbheachail agus tha sinn air iomlaidean
brioghmhor a dhéanamh le coimhearsnachdan Ceilteach air feadh an t-saoghail.

Tha grunn mheodrachan tuigse aig Riaghaltas na h-Alba le duthchannan agus
roinnean air feadh an t-saoghail, gu tric le focas laidir air co-obrachadh cultarach.
Obraichidh e le ar lionraidhean eadar-naiseanta gus sgrudadh a dhéanamh air mar a
ghabhas togail air aontaidhean foirmeil leithid seo gus barrachd buaidh a libhrigeadh
dhan roinn chultarail agus chruthachail.

» Meudaichidh oifisean eadar-naiseanta Riaghaltas na h-Alba an comas air
cothroman fhosgladh do roinn chultarail is chruthachail na h-Alba anns na
duthchannan anns a bheil iad.

Brannd na h-Alba

Is e com-pairteachas ro-innleachdail thar-bhuidhnean a th’ ann am Brannd na h-Alba
a tha a’ toirt comhla oidhirpean margaidheachd is conaltraidh Riaghaltas na h-Alba,
priomh bhuidhnean san roinn phoblaich, a’ gabhail a-steach Alba Chruthachail, agus
com-pairtichean nas fharsainge fo bhrannd co-roinnte agus gan suidheachadh gus
ro-innleachd brannd naiseanta co-obrachail a libhrigeadh leis an luchd-éisteachd aig

a’ chridhe. Tha brannd naisean na h-Alba a’ gabhail a-steach ar luachan agus ag
innse sgeulachdan mu ar cultar agus dualchas air leth, agus aig an aon am &’
comharrachadh spionnadh, adhartas agus ur-ghnathachadh ar duthcha. Tha e @’
daingneachadh nam beachdan adhartach mu Alba a dh’fheumas sinn togail gu
cunbhalach airson Alba le luchd-éisteachd eadar-naiseanta, gus daoine a
bhrosnachadh gus coimhead air Alba mar aite airson a bhith a’ fuireach, ag obair, ag
ionnsachadh, a’ tadhal no a bhith an sas ann an gniomhachas.

Tha ar cruthachalachd agus ar cultar bunaiteach a thaobh co sinn agus mar a bhios
daoine eile gar faicinn, agus tha seo na phriomh chuspair a bhios Brannd na h-Alba
a’ cleachdadh gus ar sgeulachd innse gu h-eadar-naiseanta.

Leis cho cudromach ’s a tha cultar ann an iomhaigh eadar-naiseanta na h-Alba,
chan eil e na iongnadh gu bheil e na phriomh eileamaid san ddigh sam bi sinn gar
taisbeanadh fhéin gu h-eadar-naiseanta mar naisean beothail, cothromach agus in-
ghabhalach. Faodaidh e dorsan fhosgladh agus faodaidh e a bhith na bhunait airson
conaltradh nas fharsainge. Ged as urrainn iomhaighean traidiseanta de dh’Alba
ceanglaichean a thogail, ma tha sinn airson neart agus spionnadh cultar an latha an-
diugh ann an Alba a chur an ceill, a’ taladh luchd-tadhail agus a’ cumail taic ri
cothroman dhan roinn, feumaidh sinn déanamh cinnteach gun lean sinn air adhart a
bhith ga riochdachadh anns na stuthan a bhios sinn a’ cleachdadh gus Alba a
bhrosnachadh.

» Brosnaichidh Riaghaltas na h-Alba agus a chom-pairtichean Alba agus a
cultar co-aimsireil thall thairis mar aite cruinneil cudromach airson cultar agus
cruthachalachd a tha eadar-mheasgte, a’ comharrachadh agus a’ déanamh
feum de phriomh chothroman is thachartasan eadar-naiseanta, a’ gabhail a-
steach gniomhan Brannd Alba.

Ceanglaichean Albannach

Tha ceanglaichean aig Alba ri diofar phairtean den t-saoghal airson adhbharan
eachdraidheil, cananach no cultarail. Tha coimhearsnachdan diaspora dualchasach
steidhichte ann an sgirean far an do dh’imrich torr dhaoine, leithid Ameireagaidh a
Tuath no Astrailia. Bidh e cuideachd a’ cumadh iomadachd choimhearsnachdan
taobh a-staigh na h-Alba a tha a’ cumail suas ceanglaichean cultarach is teaghlaich
ri dachaighean an sinnsirean.

Tha mineachadh Riaghaltas na h-Alba air diaspora nas fharsainge na sinnsearachd.
Tha e a’ gabhail a-steach alumni de dh’oilthighean na h-Alba a tha aig ire na
cruinne, a bhios a’ cur failte air na deichean de mhiltean de dh’oileanaich eadar-
naiseanta gach bliadhna, a’ cruthachadh lionra mor, eadar-mheasgte agus 6g de
shaoranaich eadar-naiseanta a chuir earbsa ann an Alba airson fear de na co-
dhunaidhean as motha as urrainn do dhuine sam bith a dhéanamh. Tha e cuideachd
a’ gabhail a-steach duine sam bith a tha air fuireach ann an Alba aig am sam bith
airson adhbhar sam bith, co-dhit an do rugadh iad ann an Alba agus gun do rinn iad
eilthireachd an uair sin, no feadhainn a aiteachan eile a thill dhachaigh as deidh uine
ag obair ann an Alba. Agus tha e a’ gabhail a-steach neach sam bith a tha baigheil
air Alba — Albannaich tro thoil — a dh’fhaodadh a bhith air tadhal air ar duthaich mar
luchd-turais no direach aig a bheil uidh sa chultar, eachdraidh no luachan againn.

38



Tha na ceanglaichean sin a’ cruthachadh chothroman gus daimhean a thogail agus
dorsan fhosgladh do roinn chultarach is chruthachail na h-Alba, co-dhiu tha seo tro
chothrom air margaidhean is lionraidhean ura, no a thaobh daimhean carthannach.
Tha Fréam Ceanglaichean na h-Alba aig Riaghaltas na h-Alba a’ mineachadh mar a
thogas sinn daimhean le coimhearsnachdan diaspora eadar-mheasgte na h-Alba air
feadh an t-saoghail. Tha grunn ghealltanasan ann gus ar ceanglaichean cultarach a
leasachadh, a’ gabhail a-steach ar lionra de GlobalScots a bhith an sas ann am
brosnachadh na roinne agus a’ cumail taic ri ceanglaichean cultarach le buidhnean
agus daoine fa leth air feadh an t-saoghail. Tha e cuideachd a’ gealltainn
proifeiseantaich gniomhachais bho na roinnean cruthachail is cultair a chur ris an
lionra, agus GlobalScots a ghabhail a-steach ann an leasachadh poileasaidh cultair
agus ceanglaichean cultarach na h-Alba.

» Obraichidh Riaghaltas na h-Alba le com-pairtichean gus na geallaidhean ann
am Fréam Ceanglaichean na h-Alba co-cheangailte ri GlobalScots a tha ag
obair anns na raointean cultarail agus cruthachail a libhrigeadh. Bidh seo &’
gabhail a-steach a bhith a’ cleachdadh nan lionraidhean gniomhachais agus
nan ceanglaichean aca gus taic a thoirt do dh’amasan an Fhréam co-
cheangailte ri adhartachadh cultar agus roinn chruthachail na h-Alba gu h-
eadar-naiseanta.

Buidhnean Naiseanta

Is e Alba Chruthachail, a tha a’ gabhail a-steach Sgrin Alba, a’ bhuidheann a tha @’
cumail taic ris na roinnean cultarach is cruthachail thar gach cearnaidh de dh’Alba. Is
e buidheann poblach neo-roinneil a th’ ann, le taic bho Riaghaltas na h-Alba agus a
bhios a’ faighinn maoineachadh an da chuid bho Riaghaltas na h-Alba agus bho
Chrannchur Naiseanta na RA. Tha cuisean eadar-naiseanta air aon de na ceithir
priomhachasan ro-innleachdail aig Alba Chruthachail.

Is e Arainneachd Eachdraidheil Alba a’ phriomh bhuidheann airson roinn na h-
arainneachd eachdraidheil ann an Alba. 'S e Arainneachd Eachdraidheil Alba a’
bhuidheann as motha a tha a’ ruith cinn-uidh turasachd ann an Alba, a’ stitireadh
corr is 300 togalach a tha cudromach gu cultarail as leth Ministearan na h-Alba, a’
gabhail a-steach Caisteal Dhun Eideann, Skara Brae, agus Gearastan Dheorsa,
agus bidh e a’ fastadh 1,400 neach air feadh na h-Alba. Tha AEA cuideachd an urra
ri cruinneachadh de dhealbhan, fotothan, lamh-sgriobhainnean agus dealbhan
adhair a tha cudromach gu h-eadar-naiseanta. Bidh e ag obair gu naiseanta agus gu
h-eadar-naiseanta gus foghlam, sgilean agus rannsachadh ann an dualchas
adhartachadh. Tro phrogram nan tabhartasan aige, tha £14 millean ga thasgadh
gach bliadhna gus taic a chumail ri caradh thogalaichean, carraighean arsaidh, obair
arc-eolais agus gléidhteachas.

Is e Taighean-tasgaidh is Gailearaidhean Alba a’ bhuidheann naiseanta airson
cruinneachaidhean na h-Alba. Tha aite aige ann a bhith a’ cumail taic dhan roinn
gus: conaltradh le com-pairtichean eadar-naiseanta; a bhith a’ comharrachadh agus
a’ gabhail ri cothroman airson obair eadar-naiseanta; a bhith a’ faighinn cothrom air
taic airson obair den t-sedrsa seo; agus a bhith a’ co-roinn deagh chleachdadh agus
ionnsachadh tarsainn na roinne gus daoine eile a bhrosnachadh. Tron obair aige, is

urrainn dha taic a chumail ri taighean-tasgaidh agus gailearaidhean na h-Alba gus
com-pairteachadh le obair eadar-naiseanta agus le ruintean na ro-innleachd seo.

Tha obair Comhairle Bhreatainn Alba san raon seo a’ cur focas air a bhith a’ cumail
taic ri cruthachadh is leasachadh cheanglaichean cultarach gus leigeil le roinn ealain
na h-Alba obrachadh gu soirbheachail gu h-eadar-naiseanta agus a bhith a’ gabhail
pairt ann an cothroman eadar-naiseanta. Tha a bhith a’ stéidheachadh dhaimhean,
a’ cur cheanglaichean an comas agus a’ toirt seachad comhairle dhan roinn agus do
luchd-ceangail eadar-naiseanta aig cridhe dleastanas Combhairle Bhreatainn, agus a
bhith ag obair ann an com-pairteachasan le priomh luchd-uidh Albannach le
fiosrachadh bhon lionra chruinneil aca a’ cruthachadh raon de ghniomhachdan agus
iomairtean a bheir taic do chom-pairteachadh cultarach eadar-naiseanta.

Institiudan cultarail naiseanta

Tha Companaidhean Cleasachd Naiseanta agus Cruinneachaidhean Naiseanta na
h-Alba air am maoineachadh gu direach le Riaghaltas na h-Alba. Tha cothrom aig na
companaidhean cleasachd air Maoin nan Cuairtean Eadar-naiseanta gus taic a thoirt
dhaibh airson a dhol air chuairt gu h-eadar-naiseanta. Bidh Riaghaltas na h-Alba a’
brosnachadh ar n-institiudan cultarail naiseanta gus ceanglaichean a thogail le
oifisean Riaghaltas na h-Alba thall thairis agus obraichidh iad gus taic a chumail ris
na ceanglaichean sin gus déanamh cinnteach gu bheil gniomhachd eadar-naiseanta
nam buidhnean sin a’ daingneachadh cheanglaichean eadar-naiseanta na h-Alba,
rud a bheir buannachd dhan a h-uile duine.

» Obraichidh sinn comhla gus ddighean conaltraidh a neartachadh eadar
buidhnean cultarail naiseanta na h-Alba agus gniomhan poileasaidh
daimhean taobh a-muigh aig Riaghaltas na h-Alba gus co-obrachadh nas
dluithe agus conaltradh trath a chur an comas nuair a thathar a’ planadh
gniomhachd eadar-naiseanta.

Roinn chultarach is chruthachail na h-Alba

Aig a’ cheann thall tha an ro-innleachd seo ag amas air taic a thoirt do leasachadh
roinn chultarach agus chruthachail na h-Alba gu h-iomlan. Gus deanamh cinnteach
gum bi an ro-innleachd agus na gniomhan a tha i a’ cur air adhart eifeachdach,
cuiridh sinn doighean an sas dhan roinn gus taic a chumail ri libhrigeadh agus gus a
dhol an sas gu direach ann an leasachadh na h-obrach a tha a’ tighinn as.

» Stéidhichidh Riaghaltas na h-Alba buidheann comhairleachaidh na roinne gus
taic a thoirt do libhrigeadh na ro-innleachd seo agus gus déanamh cinnteach
gu bheil sealbh aig an roinn chultarail is chruthachail agus gu bheil cothroman
ann obair a chumadh fon ro-innleachd.

Storasan

Tha sinn a’ leudachadh maoineachadh dhan roinn chultarail agus cruthachail le
£15.8m a bharrachd an ath bhliadhna ionmhais, gus am bi figear iomlan ann de
£196.6m. Is e seo a’ chiad cheum air an t-slighe gu bhith a’ tasgadh co-dhiu £100m
a bharrachd gach bliadhna ann an cultar agus na h-ealainean ron bhliadhna

ionmhais 2028/29. Ann an 2025/2026 tha sinn ag amas air £25m a bharrachd a
thoirt do roinn a’ chultair. Leis an tasgadh a bharrachd seo, tha sinn airson
cothroman a bhrosnachadh airson com-pairteachadh ann an cur-seachadan
cruthachail, airson taic a chumail ri cruthachadh obair ealain ur, agus a bhith @’
déanamh cinnteach gu bheil ard-urlaran aig toradh cultarail na h-Alba aig an taigh
agus thall thairis. Gus taic a chumail ri libhrigeadh na ro-innleachd seo agus
storasan fhaighinn far a bheil sin a dhith, bidh sinn a’ gabhail lan phairt ann am
proiseasan a thaobh riarachadh a’ mhaoineachaidh a bharrachd seo.

» Ni Riaghaltas na h-Alba an argamaid airson gniomhachd chultarach eadar-
naiseanta agus airson nan gniomhan a tha air am mineachadh san ro-
innleachd seo anns na proiseasan buidseit, ag obair gus storasan fhaighinn
gus taic a chumail ri libhrigeadh.

Beachdaichidh Riaghaltas na h-Alba cuideachd air na h-ionnstramaidean agus
slighean maoineachaidh laithreach gus taic a thoirt do ghniomhachd cultarail eadar-
naiseanta mar thoradh air an ro-innleachd seo. Ni seo cinnteach gum bi co-
leanailteachd ro-innleachdail ann agus gum bi na modailean a th’ ann aig an am seo
fhathast a’ toirt na buaidh as motha as urrainn dhaibh. Bidh a bhith a’ deanamh
cinnteach gu bheil cothrom co-ionann air taic aig cridhe moladh sam bith airson
atharrachadh a thig a-mach as an eacarsaich seo.

> Ni Riaghaltas na h-Alba ath-sgrudadh air a’ mhaoineachadh laithreach airson
gniomhachd chultarach eadar-naiseanta a réir nam prionnsapalan agus
gniomhachdan a tha air am mineachadh san ro-innleachd seo gus déanamh
cinnteach gum bi e fhathast cunbhalach agus iomchaidh dhan cho-theacsa
laithreach.

41



W Scottish Government
- Riaghaltas na h-Alba

© Crown copyright 2024

OGL

This publication is licensed under the terms of the Open Government Licence v3.0 except
where otherwise stated. To view this licence, visit nationalarchives.gov.uk/doc/open-
government-licence/version/3 or write to the Information Policy Team, The National
Archives, Kew, London TW9 4DU, or email: psi@nationalarchives.gsi.gov.uk.

Where we have identified any third party copyright information you will need to
obtain permission from the copyright holders concerned.

This publication is available at www.gov.scot
Any enquiries regarding this publication should be sent to us at

The Scottish Government
St Andrew’s House
Edinburgh

EH1 3DG

ISBN: 978-1-83601-084-5 (web only)

Published by The Scottish Government, April 2024

Produced for The Scottish Government by APS Group Scotland, 21 Tennant Street, Edinburgh EH6 S5NA
PPDAS1417094 (04/24)


http://nationalarchives.gov.uk/doc/open-government-licence/version/3
http://nationalarchives.gov.uk/doc/open-government-licence/version/3
mailto:psi%40nationalarchives.gsi.gov.uk?subject=
http://www.gov.scot
http://www.gov.scot



